
КЪЭРЭШЕЙ-ШЭРДЖЭС. Донецкрэ Луганскрэ къраша-
уэ КъШР-р пIалъэкIэ псэупIэ зыхуэхъуахэм папщIэ Чер-
кесск къалэ къыщызэIуахащ ХабзэмкIэ щIэгъэкъуэн 
хъу центр. «Абы упщIэкIэ зыхуагъазэ хъунущ ДНР-мрэ 
ЛНР-мрэ къикIахэм. Ахэр зыгъэпIейтейхэр пщIэншэу 
къыхуащIэнущ», - жиIащ «Урысей зэкъуэт» партым и 
Къэрэшей-Шэрджэс щIыналъэ къудамэм и пресс- 
секретарь Мыд ФатIимэ. 

ЦЕНТРЫР щолажьэ «Урысей зэкъуэт» партым и унафэщI 
Медведев Дмитрий и жылагъуэ зэIущIапIэм. 

КъищынэмыщIауэ, КъШР-м Донецкрэ Луганскрэ къи-
кIахэм зэрыдэIэпыкъу хурагъэшащ. А псори щызэхуа хьэс 
республикэм и къалэхэмрэ къуажэхэмрэ.

Уасэхэм хэхъуэнукъым

Къэбэрдей-Балъкъэр Республикэм 
и къэрал дамыгъэхэр тыным и IуэхукIэ

Къэбэрдей-Балъкъэр Республикэм
и Iэтащхьэм и Указ

ЕхъулIэныгъэшхуэхэр зэраIэм икIи илъэс куэд лъан-
дэрэ хьэлэлу зэрылажьэм папщIэ цIэ лъапIэхэр 
яфIэщын

«Къэбэрдей-Балъкъэр Республикэм
щIыхь зиIэ и дохутыр»

Щоджэн ЖанIэфI Хьэжысон и пхъум - Къэбэрдей-
Балъкъэр Республикэм Узыншагъэр хъумэнымкIэ и 
 министерствэм и «Республикэ сабий клиникэ сыма-
джэщ» узыншагъэр хъумэнымкIэ къэрал бюджет Iуэху-
щIапIэм балигъ мыхъуахэм медицинэ кIэлъыплъыны-
гъэ ядегъэкIуэкIынымкIэ и къудамэм и дохутыр-оф-
тальмологым, 

«Къэбэрдей-Балъкъэр Республикэм
щэнхабзэмкIэ щIыхь зиIэ и лэжьакIуэ»

Багъэтыр Нинэ Езид и пхъум - Къэбэрдей-Балъкъэр 
Республикэм и «КъБР-Медиа» къэрал кIэзонэ IуэхущIа-
пIэм радиом и нэтынхэр зэхэгъэувэнымрэ къэтынымкIэ 
и редакцэм и редактор нэхъыщхьэм,

«Къэбэрдей-Балъкъэр Республикэм
щIыхь зиIэ и егъэджакIуэ»

Мизиевэ Ларисэ Магомет и пхъум - Налшык къалэ 
округым «Языныкъуэ предметхэр куууэ егъэджынымкIэ 
курыт щIэныгъэ щрагъэгъуэт школ №9» курыт щIэны-
гъэ егъэгъуэтынымкIэ и къэрал кIэзонэ муниципальнэ 
IуэхущIапIэм технологиемкIэ и егъэджакIуэм,

«Къэбэрдей-Балъкъэр Республикэм
щIыхь зиIэ и эколог»

Цепковэ Нэлли Лука и пхъум - щIэныгъэхэмкIэ 
 Урысей академием Тембот А.Къ. и цIэр зезыхьэ Бгылъэ 
щIыпIэхэм я экологиемкIэ щIэныгъэ институт феде-
ральнэ къэрал бюджет IуэхущIапIэм геоботаникэ къэ-
хутэныгъэхэмкIэ лабораторэм и щIэныгъэ лэжьакIуэ нэ-
хъыжьым,

«Къэбэрдей-Балъкъэр Республикэм
щIыхь зиIэ и экономист»

Шутко Наталье Николай и пхъум - Федеральнэ каз-
начействэм Къэбэрдей-Балъкъэр Республикэм щиIэ 
управленэм и къудамэ №5-м и унафэщIым.

              Къэбэрдей-Балъкъэр Республикэм
              и Iэтащхьэ                                           КIУЭКIУЭ Казбек
Налшык къалэ
2022 гъэм гъатхэпэм и 5-м
№22-УГ

пам, вермишелым, хадэхэкIхэм, нэгъуэщIхэми щIэуп-
щIащ. IэщIагъэлIхэм жаIащ цIыхухэр Iуэхум зэри-
мыгъэпIейтейр, нэхъ лейуэ зыри къызэрамыщэхур, 
ерыскъыхэри хьэпшыпхэри пэрыхьэту тыкуэнхэм зэ-
рыщIэлъыр. Псалъэм къыдэкIуэу жыпIэмэ, Адыгейм и 
тыкуэнхэм кIэртIоф лIэужьыгъуитху щIэлъщ, я уасэ-
хэмкIэ зэщхьэщыкIыу. 

РЕСПУБЛКЭМ щыIэ ФАС-р, Мэкъумэш хозяйствэмкIэ 
министерствэр, Промышленностымрэ сатумкIэ министер-
ствэр зэгурыIуащ уасэхэм проценти 5 нэхъыбэ хамыгъэ-
хъуэну. «Ди республикэр абыкIэ гугъуехь хэтынукъым, - 
жиIащ Гаджян Жаннэ, Мейкъуапэ Хьэрычэт Iуэхумрэ 
 потребительскэ рынокым зегъэужьынымкIэ и къалэ уп-
равленэм и IэщIагъэлI нэхъыщхьэм. - Ящэхэм я нэхъыбэр 
къыздрашыр Краснодарщ, абы сытри куэду кърашалIэ, 
гъэтIылъыпIэхэм щIэлъхэр иджыри мазищ-плIыкIэ зэбгра-
шыну ярикъунущ. КъищынэмыщIауэ, Мейкъуапи и ерыс-
къы хъумапIэхэм псынщIэу кIуэд ерыскъыхэм нэмыщI, 
мазэкIи мазитIкIи цIыхухэр зрикъун щIэлъщ».

IэщIагъэлIым зэрыжиIамкIэ, хьэпшыпхэмрэ ерыскъы-
хэмрэ зэрыщыIэр, я уасэхэр махуэ къэс къапщытэ. Ап-
хуэдэуи Гаджян Жаннэ къыхигъэщащ тыкуэн нэхъ инхэм я 
унафэщIхэр цIыхухэр махуэ къэс зыхуей хъухэм я уасэр 
драмыгъэуеину зэрызэгурыIуар. А Iуэхум къыхыхьащ 
 тыкуэн 30. ЛIэужьыгъуэ 24-м тралъхьэж ахъшэр ягъэмэ-
щIащ, абы хохьэ щIакхъуэр, фошыгъур, хадэхэкIхэр. 

Бэгъэпщ Сергей ягу къагъэкIыж

КIуэкIуэ Казбек Iэ щIидзащ  коронавирус узыфэ 
зэрыцIалэ лIэужьыгъуэщIэм республикэм и щIына-
лъэм зэрызыщиубгъум къы хэкIыу нэхъапэкIэ ягъэу-
вауэ щыта хабзэ ткIийхэр къэгъэтIэсхъэным теухуа 
унафэм.

КЪЭБЭРДЕЙ-БАЛЪКЪЭР Республикэм и Iэтащхьэм и 
унафэкIэ жылагъуэ шхапIэхэм зэуэ щIыхьэ хъуну цIыху 
бжыгъэр зэрагъэмэщIар Iуахыжащ, сабий джэгупIэ 
пэшхэм, ресторанхэмрэ кафехэмрэ я лэжьыгъэм щIа-
дзэж. Абы щыгъуэми жылагъуэ шхапIэхэр иджыри 
лэжьэну хуиткъым жэщыр сыхьэти 2-м щегъэжьауэ 
пщэдджыжьыр сыхьэти 6 хъуху. Япэми хуэдэу, а хабзэм 
хиубыдэркъым вокзалхэм, аэропортхэм, машинэхэм 
гъэсыныпхъэ щрагъа хъуэ станцхэм, хьэуа къабзэм хэту 
щIыбым щылажьэ шхапIэхэр, зэпэщIэхауэ сату зыщIхэр, 
ерыскъы хьэзырхэр къыздыщIэпх хъу IуэхущIапIэхэр.

QR-кодхэр (ковид-сертификатхэр) паубыдыжынукъым 
шхапIэхэм, театрхэм, музейхэм, щэнхабзэмкIэ унэхэм, 
ЗАГС-м, кинотеатрхэм, фитнес-центрхэм, спортым зы-
щыхуагъасэ пэшхэм, зыгъэпскIыпIэхэм, хьэ щIэщхэм, 
зы щагъэдахэ унэхэм щыкIуэкIэ.

Узыфэ зэрыцIалэм пэщIэтынымкIэ къэна хабзэхэм 
ящыщщ медицинэ нэкIуIупхъуэр къэгъэсэбэпыныр, 
цIыхухэр гъунэгъуу зэбгъэдэмыхьэныр, цIыху куэд щы-
зэхыхьэ Iуэхугъухэр къыщызэрагъэпэщкIэ бжыгъэ къа-
гъэувам нэхъыбэ зэхуэмышэсыныр.

Илъэс 60-м щIигъухэу IэнатIэ Iумытхэмрэ узыфэ 
гъэтIылъа зиIэхэмрэ унэм щIэсын хуейуэ къыхуагъэу вауэ 
щыта хабзэ ткIийр чэнджэщым хуагъэкIуащ.

ЛэжьакIуэхэм я процент 40-м нэхърэ мынэхъ мащIэр, 
граждан-правэ зэгурыIуэныгъэкIэ зи къалэнхэр зы-
гъэзащIэхэр IэнатIэм пыIудзауэ гъэлэжьэнымкIэ къа-
гъэлъэгъуа чэнджэщхэри Iуахыжащ. Ауэ илъэс 60-м щIи-
гъухэм, узыфэ гъэтIылъа зиIэхэм, цIыхубз уэн дэгъухэм 
унэм щIэсу лэжьэну хуагъэлъагъуэ хъунущ.

ЦIыху щхьэхуэхэм яхуэгъэзауэ медицинэ къэпщытэ-
ныгъэ зэмылIэужыгъуэхэр ирагъэкIуэкIын щIадзэж.

ЩХЬЭЩЭМЫЩI  Изэ.

Къэбэрдей-Балъкъэрым и Iэтащхьэ 
КIуэкIуэ Казбек зи пашэ къулыкъу-
щIэхэм зрагъэлъэгъуащ федеральнэ 
мыхьэнэ зиIэ «Кавказ» Р-217 автомобиль 
зекIуапIэм щыщу ди республикэм и 
щIыпIэ зыбжанэм щызэрагъэзэхуэжхэр. 

ГУПЫМ хэтхэм япэщIыкIэ зыщагъэгъуэ-
защ Малкэ къуажэм къыщыщIэдзауэ 
 Къубэ-Тэбэ нэс дэлъ километри 7,5-рэ          
зи кIыхьагъ гъуэгур зэрызэрагъэпэщыж 
 щIы кIэм. 

Федеральнэ автомобиль зекIуапIэм щы-
щу, иджырей мардэхэм къитIасэу лэжьы-
гъэхэр щокIуэкI Аргудан къуажэм къы-
щыщIэдзауэ Осетие Ищхъэрэ - Аланием 
хуэкIуэ гъуэгум щыщу километр 15,4-м, 
Прогресс къуажэм деж Ставрополь крайм 
хыхьэу километри 5 зи кIыхьагъ гъуэгуми 
(Псыхуабэ лъэныкъуэмкIэ гъэзам). Иужь-
рейм ехьэлIауэ ухуакIуэхэм я пщэ рылъщ 
автомобиль зэблэкIыпIэу абдеж дыдэм 
зэуэ 4 щыпхашыныр. ЗэрыгурыIуэгъуэщи, 
абы гъуэгум ущызекIуэныр нэхъ шына-
гъуэнши, тынши ищIынущ. Лэжьыгъэхэр 
яубла къудейщ, и кIэм щынагъэсынур 2023 
гъэм и щэкIуэгъуэ мазэрщ.

Республикэм и Iэтащхьэм апхуэдэуи 
 зригъэлъэгъуащ Шэджэм ЕтIуанэ къуа-
жэм деж псым телъ лъэмыжыр зэрызэ-
рагъэзэхуэжри. Абдежым мы зэманым 
щыIэр пIалъэкIэ къэбгъэсэбэп хъу лъэ -
мыж щхьэхуэщ, Владикавказ лъэны-
къуэмкIэ кIуэ автомашинэхэр ямылейуэ 
щызэтримыхьэн папщIэ. 

КъищынэмыщIауэ, гъуэгуухуэхэм щIа-
дзащ Къубэ-Тэбэ къуажэм дэж псым 
щхьэщыкI лъэмыжым елэжьыни, Влади-
кавказ ущыкIуэкIэ, Анзорей къуажэм 
унэмысыпэу Лэскэн псым узэрызэпрыж 
лъэмыжыр нэхъ бгъуэ щIынми яужь 
ихьащ. 

КъБР-м и Iэтащхьэм фIыщIэ яхуещI ав-
томобиль гъуэгухэмкIэ «Кавказ» управле-
нэм и къудамэу республикэм щыIэм, жэ-
уаплыныгъэ нэс къагъэлъагъуэу я лэжьы-
гъэр зэрырагъэкIуэкIым папщIэ.

«Гъуэгухэм я щытыкIэм куэду елъытащ 
республикэм адэкIэ и зыу жьыкIэр зыхуэдэ-
нури. Ауэ щыхъукIи, нэхъри яужь дитынущ 
автомобиль зекIуапIэхэр егъэфIэкIуэным», 
- къыхигъэщащ республикэм и Iэтащхьэм. 

КЪУМАХУЭ Аслъэн. 

Балъкъэрхэр я лъахэм зэрырагъэ -
IэпхъукIрэ илъэс 78-рэ зэрырикъум теу-
хуа дауэдапщэхэр республикэм и къа-
лэхэмрэ щIыналъэхэмрэ щекIуэкIащ. 
 Гъатхэпэм и 8-м Налшык дэт фэ еплъ 
сыным деж щызэхуэсащ балъкъэр 
лъэпкъым щыщхэр, КъБР-м и Парламен-
тым, Правительствэм, министерствэхэм-
рэ ведомствэхэмрэ, щIыналъэ админи-
страцэхэм, жылагъуэ, дин зэгухьэныгъэ-
хэм я лIыкIуэхэр.

ПЭКIУМ хэтащ КъБР-м и Парламентым и 
УнафэщI Егоровэ Татьянэ, КъБР-м и Пра-
вительствэм и УнафэщI Мусуков Алий, 
 КъБР-м щэнхабзэмкIэ и министр Къумахуэ 
Мухьэдин сымэ, нэгъуэщIхэри. 

- Зэманыр псы ежэхым хуэдэщ, къэувыIэ 
имыIэу йожэх гуфIэгъуэри гузэвэгъуэри 
здрихьэхыу. ХамэщI къыщыхута балъкъэр-
хэм я щIэблэр нобэ я хэку исыжщ. Абыхэм 
къащIэхъуащ бынхэр, бынхэм я быныжхэр. 
ИтIани гуауэм и узыр иджыри яхэвыкIыжа-
къым, цIыхубэм псори ещIэж, егъэв. Ауэ, 
дауэ хъуми, лъэпкъыр къелащ, мэпсэу, 

къэкIуэнум фIыкIэ щыгугъыу. Фэеплъ ма-
хуэр гъуэгуанэ дахэм и щIэдзапIэу къаху-
щIэкIыну, къэралыгъуэшхуэм и зыужьыны-
гъэм и зы Iыхьэу щытыну сохъуэхъу балъ-
къэрхэм, - жиIащ Къумахуэ Мухьэдин.

КъБР-м ис Муслъымэнхэм я дин IуэхущIа -
пIэм и унафэщI Дзасэжь Хьэзрэталий 
къызэхуэсахэм дыуэ яригъэщIащ. «Илъэс 
къэс мы щIыпIэм дыкъыщызэхуос ди къуэш 
лъэпкъым и щхьэ кърикIуа гузэвэгъуэр дигу 
къэдгъэкIыжыну, а залымыгъэм хэкIуэ-
дахэм дахуэщыгъуэну. Лъэпкъым къраха 
лейм ихьахэм гущIэгъу Тхьэм къахуищI! Зы 
лъэпкъи Алыхьым иримыгъэлъагъукIэ ап-
хуэдэ нэщхъеягъуэ», - жиIащ дин лэжьа-
кIуэм. 

Къызэхуэсахэр зи хэку ирагъэIэпхъукIыу 
хэкIуэдахэм яхуэщыгъуа нэужь, фэеплъым 
удз гъэгъа Iэрамэхэр тралъхьащ. 

А махуэм тхыдэ-художественнэ теплъэ-
гъуэхэр, Iуэхум теухуа фильмхэр ягъэлъэ-
гъуащ. Апхуэдэ Iуэхухэр къыщызэрагъэпэ-
щащ къалэхэм, районхэм щыIэ щэнхабзэ 
IуэхущIапIэхэм. 

КЪЭБАРТ Мирэ. 

ХэкIуэдахэр ягу къагъэкIыж

Иджырей  мардэхэм  тету

Ди къуэш республикэхэм
ДэIэпыкъуну хьэзырщ

АБХЪАЗ. Абхъаз Республикэм и етIуанэ президенту 
щыта Бэгъэпщ Сергей псэужамэ илъэс 73-рэ ирикъунут. 
АР-м и Президент Бжание Аслъэн, вице-президент Гунбэ 
Бадрэ, Парламентым и спикер Кварчия Валерий, пре-
мьер-министр Анкваб Александр, Парламентым и депу-
татхэм, Правительствэм хэтхэм, нэгъуэщI къулыкъу-
щIэхэм, гъунэгъу республикэм къикIа лIыкIуэхэм 
 дыгъуасэ Бэгъэпщым и сыным удз гъэгъа Iэрамэхэр 
тралъхьащ. 

АБХЪАЗЫМ и етIуанэ президент Бэгъэпщ Сергей илъэс 
63-м иту 2001 гъэм накъыгъэм и 29-м дунейм ехыжащ. Ар 
щыщIалъхьащ езыр къыщыхъуа, Очамчыр районым хы -
хьэ Джгярдэ къуажэм.

НЭЩIЭПЫДЖЭ Замирэ. 

АДЫГЕЙ. АР-м и тыкуэнышхуэхэм щащэхэм я уасэр 
 хэхъуэнукъым. Мы махуэхэм къэпщытакIуэхэр супер-
маркетитIым абыхэм щыкIэлъыплъащ. ДжэдыкIэм, кру-

«Къэбэрдей-Балъкъэр Республикэм и щIыналъэм 
щIэуэ къежьа коронавирус уз зэрыцIалэм 

(2019-nCoV) щыпэщIэтыным нэгъэсауэ 
хуэхьэзырыным и хабзэр щыгъэувыным икIи абы 
зыщемыгъэубгъуным хуэунэтIауэ лэжьыпхъэхэр 
адэкIи зэфIэгъэкIыным и IуэхукIэ» Къэбэрдей- 
Балъкъэр Республикэм и Iэтащхьэм 2020 гъэм 
гъатхэпэм и 18-м къыдигъэкIа Указ №19-УГ-м 

зэхъуэкIыныгъэхэр хэлъхьэным теухуауэ
Къэбэрдей-Балъкъэр Республикэм и 

Iэтащхьэм и Указ

1. «Къэбэрдей-Балъкъэр Республикэм и щIыналъэм 
щIэуэ къежьа коронавирус уз зэрыцIалэм (2019-nCoV) 
щыпэщIэтыным нэгъэсауэ хуэхьэзырыным и хабзэр 
щыгъэувыным икIи абы зыщемыгъэубгъуным хуэунэ-
тIауэ лэжьыпхъэхэр адэкIи зэфIэгъэкIыным и IуэхукIэ» 
Къэбэрдей-Балъкъэр Республикэм и Iэтащхьэм 2020 
гъэм гъатхэпэм и 18-м къыдигъэкIа Указ №19-УГ-м, 
мып хуэдэ зэхъуэкIыныгъэхэр хэлъхьэн:

а) 2.2-1 пунктым и «б», «в» подпунктхэм къару ямы-
Iэжу къэлъытэн;

б) пункт 2.2-2, 2.2-3-хэм къару ямыIэжу къэлъытэн;
в) 2.2-5 пунктым дэщIыгъужын мыпхуэдэу иту:
«2.2-5. Лэжьыгъэ IэнатIэ пэрымыт е граждан хабзэ 

 зэгурыIуэныгъэкIэ мылажьэ зи ныбжьыр илъэс 60-м 
 нэсахэмрэ нэхъыжьхэмрэ, къищынэмыщIауэ япыIу-
дзауэ псэуну чэнджэщ ирату къагъэлъэгъуа узхэр (гуэ-
дзэн №2) зиIэхэм чэнджэщ етын япыIудза (щыпсэу 
(здэщыIэ) щIыпIэм имыкIыу) щIыкIэм тетыну.»; 

г) пункт 2.6-м и подпункт «а»-м къару имыIэжу къэ-
лъытэн;

д) пункт 2.8-м и етхуанэ абзацым къару имыIэжу къэ-
лъытэн;

е) пункт 5-м и еянэ абзацым хэгъэкIын «штатымкIэ 
щылажьэм, граждан зэгурыIуэныгъэкIэ зи къалэнхэр 
зыгъэзащIэхэм и процент 40-м мынэхъ мащIэр, къы-
зэщIиубыдэу»  псалъэхэр, «зэпыIуадзыну зыхуагъэув-
хэм (гуэдзэн №2), цыIхубз уэндэгъухэм» псалъэхэр зэ-
хъуэкIын «ахэр ща IэкIэ япыIудзауэ щытыну чэнджэщ 
зратхэм (гуэдзэн №2), цIыхубз уэндэгъухэм» псалъэхэм-
кIэ, «(лэжьа кIуэхэм я бжыгъэр щаубзыхукIэ, граждан-
хабзэ зэгуры IуэныгъэкIэ зи къалэнхэр зыгъэзащIэхэр, 
япыIудзауэ лэжьэну зыхуа гъэувхэм, халъытэркъым ко-
ронавирус уз зэрыцIалэ щIэм пэщIэтын хущхъуэхэр зы-
халъхьахэр)» псалъэхэр хэгъэкIын;

ж) пункт 6.2-м и подпункт «а»-м къару имыIэжу къэ-
лъытэн;

з) пункт 6.3-м и подпункт «г»-м къару имыIэжу къэ-
лъытэн;

и) пункт 6.4-м къару имыIэжу къэлъытэн;
к) пункт 7-м дэщыгъужын абзац мыпхуэдэу иту:
«Урысей Федерацэм и Правительствэм 2020 гъэм 

 гъатхэпэм и 21-м къыдигъэкIа унафэ №710-м и пункт 
5-м ипкъ иткIэ цIыху гуп щхьэхуэхэм медицинэ кIэ лъып-
лъыныгъэхэмрэ диспансеризацэмрэ зэхаублэжын 
 папщIэ лэжьыпхъэхэр убзыхун, санитар-эпидемиологие 
щытыкIэр, коронавирус уз зэрыцIалэщIэм (COVID-19) 
зыщиужь лъэхъэнэм зытетын хуей хабзэ актхэмрэ ме-
тодикэ чэнджэщхэмрэ ягъэзащIэу, апхуэдэ кIэлъып-
лъыныгъэхэмрэ диспансеризацэмрэ зэрекIуэкIыну 
щIы кIэмрэ пIалъэхэмрэ цIыхухэр щагъэгъуазэу.»;

л) пункт 7.2-м къару имыIэжу къэлъытэн;
м) пункт 8-м къару имыIэжу къэлъытэн;
н) гуэдзэн №2-м къыщрибжэкIхэм «режимыр ягъэ-

зэщIэну къэзыгъэувхэр» псалъэхэр щызэхъуэкIын «ахэр 
щыщыIэм и деж чэнджэщ ират режимыр яIыгъыну» 
псалъэхэмкIэ.

2. Мы Указым къару егъуэт официальнэу къыщытра-
дза махуэм щегъэжьауэ. 

                 Къэбэрдей-Балъкъэр Республикэм
                 и Iэтащхьэ                                       КIУЭКIУЭ  Казбек
Налшык къалэ
2022 гъэм гъатхэпэм и 5-м
№23-УГ 

«Адыгэ  псалъэр»  къезыгъэхьхэм  папщIэ
2022 гъэм и япэ илъэс ныкъуэм цIыхухэм яIэ-

рыхьэну газетхэмрэ журналхэмрэ Iэ щы щIадз зэ-
маныр иухащ. 

«Адыгэ псалъэ» га зе тыр зыIэрыхьэну  хуей- 
хэм хъыбар фыдогъащIэ - мэлыжьыхьым (ап релым) 
къы щы щIэ дзауэ ар къевгъэхьын папщIэ Iэ щыщIэвдз 
 хъу нущ Урысей  пощ тым и дэтхэнэ IуэхущIапIэми. Ди индексыр П 5894

Мази 3-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 362-рэ кIэ-

пIейкIэ 40-рэщ;
фэ езым пощтым къыщыфщтэжынумэ - сом                         

330-рэщ.



№25 (24.307) 2022  ГЪЭМ  ГЪАТХЭПЭМ  И  1022

УзымыIэтыну  къудамэм  утемыувэ.
Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ Маринэщ.

 УФ-м и Архивым и махуэ                            Зэпеуэхэр                            Бзылъхугъэ  цIэрыIуэхэр                               Махуэгъэпс      

Дунейм
щыхъыбархэр

Зи мурадхэм
ерыщу хуэкIуэ

Лъэпкъ тхыдэр «щыпсэу» щIыпIэ
Мыгувэу ди республикэм щагъэ-

лъэ пIэнущ абы къэралыгъуэ зэри-
гъуэтрэ илъэси 100 зэрырикъур. Сыт 
хуэдэу щыта а лъэхъэнэр ди щIына-
лъэм и дежкIэ? Дауэ, сыт хуэдэ лъэ-
пощхьэпохэмрэ гугъуехьхэмрэ къы-
зэ ранэкIа ди цIыхухэм, ехъулIэны-
гъэхэмрэ гуфIэгъуэшхуэхэмрэ я 
псэм зыхищIа а гъуэгуанэр къы-
щакIум? Абыхэм я жэуапыр къозы-
тыфыну, блэкIам худиIапхъэ гуп-
сысэр зыунэтIыфыну щыIэ Iэмалхэм 
ящыщщ ди лъэпкъ архивхэм щахъу-
мэ дэфтэрхэр. Аращ ди къэрал тхы-
дэр «щыпсэу» щIыпIэр.

НОБЭ хуэдэ махуэм, гъатхэпэм и 
 10-м, ди къэралым щагъэлъапIэ УФ-м 
и Архивым и махуэр. Абы теухуа унафэ 
2003 гъэм къищтауэ щытащ УФ-м и 
Федеральнэ архив къулыкъущIапIэм. 
Ар гъатхэпэм и 10-м зэрытраухуам 
щхьэу сыгъуэ иIэщ. 1720 гъэм и апхуэдэ 
ма хуэм Пётр Езанэм унафэ къыди-
гъэкIауэ щытащ къэралым и 
 къу  лы къущIапIэ, IуэхущIапIэ псоми 
щекIуэкI лэ жьыгъэхэр, къэралым къы-
щыхъу Iуэ ху гъуэхэр зэрыт тхылъхэр зэ-
хуэ зы хьэсыну IэщIагъэлI (архивариус) 
яIэн хуейуэ.

Совет Союзым, Урысей Федерацэм, 
абы хыхьэ щIыналъэхэм я тхыдэ-щэн-
хабзэ щIэиныр щIэблэм я деж нэ-
хьэсыныр архив къулыкъущIапIэм и 
IэщIагъэлIхэм я къалэн нэхъыщхьэщ. 
Апхуэдэ лэжьыгъэм и мыхьэнэр къып-
хуэмылъытэным хуэдизу инщ, куп-
щIафIэщ. Архивым и фондхэм елIа-
лIэу щахъумэ уасэ зимыIэ дэфтэрхэр. 
Абыхэм хуэныкъуэхэм а тхылъхэр да-
пщэщи ягъуэт, проектхэр щызэхалъ-
хьэкIэ, тхылъ щатхкIэ, конференцхэм, 
се минархэм зыщыхуагъэхьэзыркIэ, 
щIэ ныгъэ лэжьыгъэ щагъэзащIэкIэ. 
Архивым и лэжьакIуэхэм я щIэны-
гъэмрэ зэфIэкIымрэ я фIыщIэкIэ зэи 
зыми къехъулIэнукъым къэралымрэ 
абы и щIыналъэхэмрэ я тхыдэхэр къра-
тхыкIыжыныр.

Къэралым, республикэм я тхыдэм и 
дежкIэ мыхьэнэшхуэ зиIэ архив къулы-
къум зыщиужьащ ди щIыналъэми. Зи 
къэралыгъуэр мы гъэм илъэси 100 
ирикъу Къэбэрдей-Балъкъэрым апхуэ-
дэ статусым иту зэрызэфIэувэрэ зы 
илъэ си иримыкъуу наIуэ къэхъуащ 
щIыналъэм щекIуэкI зэхъуэкIыныгъэ 
нэ хъыщхьэхэр лъэпкъ тхыдэм къы хэ-
нэн, ахэр къэкIуэну щIэблэхэм дэфтэр 
щхьэхуэхэу яхуэхъумэн зэрыхуейр. 
Абы и хэкIыпIэр зыт – а дэфтэрхэм я 
хъумапIэ щыIэнырт. А мурадыр и гъуа-
зэу, Къэбэрдей-Балъкъэр областной 
советым и гъэзэщIакIуэ комитетым и 
Президиумым 1922 гъэм бадзэуэгъуэм  
и 1-м унафэ ищIащ щIыпIэм архив Iэ-
натIэ къыщызэгъэпэщыным теухуауэ. 
Абы и къалэн нэхъыщхьэр иджыри 
къэс зэхуэхьэса хъуа дэфтэрхэри 
 хъу мэнырт, а фондым адэкIи къыхэ-
гъэ  хъуэ нырт, цIыхухэр хуей хъумэ, 
абы хэм щыгъуазэ зыхуащIыну Iэмал 
етынырт.

Облисполкомым и нэIэм щIэтми, 
щIыналъэ архив бюрор зэпхауэ лажьэр 
къэралым и Архив нэхъыщхьэмрэ абы 
и Кавказ Ищхъэрэ краевой къуда-
мэмрэт. А IэнатIэхэм я IэщIагъэлIхэр 
хуабжьу сэбэп хъурт ди щIыпIэм архив 
къулыкъущIапIэр щызэтеувэнымкIэ. 
Партым и унафэм ипкъ иткIэ, гулъытэ 
хэха хуащIырт абы щIэлъ тхыдэ дэф-
тэрхэр зыхуей хуэзэу, зэхэхауэ хъу мэ-
ным. Япэ илъэсхэм архив бюром Хуи-
тыныгъэм и паркым деж щыт музейм 
щыщ зы пэш хухахауэ щытащ, иужькIэ 
абы зиужьащ иубыд щIыпIэм и инагъ-
кIи, щахъумэ дэфтэрхэм я бжыгъэкIи. 
Областым и архивым къызэщIиубыдэн 
хуейт революцэм и пэ къихуэ илъэсхэм 
ятеухуа тхыгъэхэр. А зэманым ехьэлIа-
уэ щыIэ дэфтэрхэр зэхуахьэсыжу елэ-
жьыжьа нэужь, хъумапIэм и фондым 

щIэлъ тхылъ зэмылIэужьыгъуэхэм я 
бжыгъэр мин 15-м нэсырт. Ахэр ятеу-
хуат Къэбэрдей судым, Къэбэрдей 
 шууей полкым, Кавказ линэм и управ-
ленэ нэхъыщхьэм я лэжьэкIэ-щыIэ кIэм.

Дауи, гугъуехь куэд зыпылъ къалэнт 
архив лэжьыгъэр къызыхуэтыншэу 
зэтеублэныр. ХъумапIэхэр псыIэт, ахэр 
жьырэ нэхукIэ тэмэму ирикъуртэкъы-
ми, дэфтэрхэм ящыщ куэд хьэлэч 
хъурт,  гъуатэрти. Куэдрэ къэхъурт ар-
хивым и лэжьакIуэхэм гъэмахуэм дэф-
тэрхэр щIыбым къыщIахыурэ дыгъэ 
щрагъэу, щагъэгъущ. Абыхэм ящыщу 
мыхьэнэшхуэ зиIэхэр шкаф щхьэ хуэ-
хэм щахъумэрт, адрейхэр телъ хьэ-
пIэхэм трагъэзагъэрт, зэхэхауэ.

РСФСР-м и архив лэжьакIуэхэм я 
езанэ съездыр 1925 гъэм екIуэкIауэ 
щытащ. Абы зэрыщыжаIамкIэ, 
КъБАО-м  и архив IэнатIэр иджыри зэ-
теувэ къудейуэ арат. Пэжу, а илъэ-
сымрэ къыкIэлъыкIуэ гъэмрэ къри-
убыдэу областым къыщызэIуахауэ 
щы тащ щIыпIэ архив къудамэу 9. Ап-
хуэдэхэт, псалъэм папщIэ, Балъкъэр, 
Бахъсэн, Къэзакъ, Налшык, Аруан 
къуда мэхэр, нэгъуэщIхэри. 1927 - 1932 
гъэхэм къриубыдэу щIыналъэ архи-
вым зыужьыныгъэфI игъуэтащ. ЩIы-
пIэ хъумапIэхэм кърахри, окружной 
фон дым халъхьащ 1917 - 1921 гъэхэр 
къы зэщIэзыубыдэ дэфтэрхэр. Ахэр 
ятеухуат революцэ комитетхэр къуа-
жэхэм зэрыщылэжьам, милицэ Iэна-
тIэхэм щрагъэкIуэкIа Iуэхухэм, нэ-
гъуэщIхэми. Иджы щIыналъэ архивым 
щахъумэрт къэрал мыхьэнэ зиIа Iуэху 
36129-м ехьэлIа дэфтэрхэр.

Ди щIыналъэм щызэфIах архив лэ-
жьыгъэшхуэр къыщалъытауэ щытащ 
1929 гъэм екIуэкIа я съездым. Мыгувэу 
къащтауэ щытащ «Краевой (област-
ной) архив къудамэхэм ятеухуауэ» 
унафэр. Абы ипкъ иткIэ лэжьыгъэр 
нэхъ  тэмэму, къызыхуэтыншэу зэте-
гъэува хъуащ: хъумапIэхэм щIэлъ 
дэфтэрхэр щIэрыщIэу щIапщытыкIы-
жащ, архив лэжьакIуэхэм я бжыгъэми 
хагъэхъуащ. Парт, совет къулыкъущIа-
пIэхэм щызекIуэ дэфтэрхэр хъумэным 
гулъытэшхуэ зэрыхуащIым къыхэкIыу, 
ахэр архивхэм щызэхуэхьэсыныр нэхъ 
тынш хъуащ.

Жэпуэгъуэ революцэ иным и юби-
лейхэм, щIыналъэм и махуэшхуэхэм 
ирихьэлIэу архивым и лэжьакIуэхэм 
ягъэхьэзырырт гъэлъэгъуэныгъуэ хьэ-
лэмэтхэр. Махуэ къэс жыхуаIэм хуэдэу 
зызыужь цIыхубэ хозяйствэм и блэкIар 
къызыхэщыж дэфтэрхэр, сурэтхэр 
куэдым гъэщIэгъуэн ящыхъурт.

1941 гъэм нэмыцэ зэрыпхъуакIуэхэр 
ди къэралым къытеуа нэужь, СССР-м 
и къэрал архив фондыр бийм щахъу-
мэн папщIэ, ар Таджик ССР-м ягъэ-
Iэпхъуэну унафэ ящIауэ щытащ. Архи в-
хэм щызэхьэхуэса дэфтэр псори ира-
шыну Iэмал зэрыщымыIэм къыхэкIкIэ, 
япэ ирашын хуейт къэралым и эконо-
микэ щытыкIэмрэ дзэ лъэщагъымрэ 
къэзыгъэлъагъуэхэр, апхуэдэу Iуэху гъуэ  
зэмылIэужьыгъуэхэмкIэ бийм гъуэ гу-
гъэлъагъуэ хуэхъуфыну тхылъ хэр. 
 Адрей дэфтэрхэм ящыщу щIэныгъэ е 
практикэ и лъэныкъуэкIэ лъапIэны-
гъэшхуэ зыбгъэдэмылъхэр ягъэсып-
хъэт. Совет Правительствэм и апхуэдэ 
унафэр игъэзащIэу, Къэбэрдей-Балъ-
къэрым и архив лэжьакIуэхэм хамэ 
щIыпIэм ягъэIэпхъуэн хуейуэ ягъэ хьэ-
зырат дэфтэр мин 14-м нэс. Ди жагъуэ 
зэрыхъущи, а псори ирашыну хунэмы-
су, бийр ди щIыналъэм къихьащ икIи 
хъумапIэм къыщIэна библиотекэ 
фонд ри нэгъуэщI дэфтэр куэди Iис-
раф ищIащ. Апхуэдэу куей архивхэри 
зэтрагъэсхьауэ щытащ нэмыцэхэм. 
Къэнар Прималкинскэ хъумапIэм щIэ-
лъа дэф тэрхэм я закъуэт – бийр къэ-
мыс щIыкIэ абы и лэжьакIуэхэр хунэ-
сат дэфтэр псо ри щIым щIатIэну.

Ди республикэр хуит къащIыжа 

нэужь, архивым и лэжьакIуэхэр яужь 
ихьэжащ я Iуэхур зэрызэтраублэ жы-
ным. Абыхэм зыIэрагъэхьэжащ хамэ 
щIыпIэ яшауэ щыта дэфтэрхэр, къэна-
хэри зэхуахьэсыжащ.

1959 гъэм Налшык щаухуащ Кавказ 
Ищхъэрэм щыяпэ архив унэшхуэр. 
Абы хэтт лабораторэ щхьэхуэхэр, дэф-
тэрхэм узэрелэжь хъуну оборудованэ 
зэмылIэужьыгъуэхэр. Апхуэдэ зэхъуэ-
кIыныгъэхэм я фIыгъэкIэ, архив лэ-
жьакIуэхэм я Iуэхур нэхъыфIу къызэ-
гъэпэща, нэхъ дэкI хъуащ. Абыхэм 
ирагъэкIуэкI конференцхэр, семинар-
хэр хуабжьу сэбэп хъурт я лэжьыгъэр 
ефIэкIуэнымкIи. Къэбэрдей-Балъкъэ-
рым и архив IэщIагъэлIхэр нэгъуэщI  
щIы налъэ архивхэми СССР-м и Къэ-
рал архив фондми пыщIауэ зэры-
щытым къыхэкIыу, 1960 - 1980 гъэхэм 
ди республикэм и хъумапIэм щIэлъхэм 
къа хэхъуащ ди щIыпIэм теухуауэ абы-
хэм щахъумэ дэфтэрхэм я копиехэр. 
Апхуэдэ зэдэлэжьэкIэм щIыналъэ ар-
хивхэр нэхъ къулей ищIащ.

ЛIэщIыгъуэ блэкIам и 90 гъэхэм ди 
къэралым щекIуэкIа зэхъуэкIыныгъэ-
хэм архивым и лэжьыгъэм щIэ куэд 
къы халъхьащ. Абы щIэлъ дэфтэрхэу 
нэ хъапэм «къэрал щэху» мыхъурыр зы-
тегъэуауэ щытахэм ящыщ куэд цIыху-
хэм яхузэIуха хъуащ, дэфтэрхэр хъума-
пIэм Iэрыхьэн икIи щыхъумэн и лъэны-
къуэкIи щыIа Iэмалхэми къахэхъуащ.

Къэбэрдей-Балъкъэр Республикэм и 
архив къулыкъущIапIэр иджырей зэ-
маным щытщ щIыпIэм и къэрал 
властым и гъэзэщIакIуэ IэнатIэу. Архи-
вым Iуэхушхуэхэр зэфIех щIыналъэм и 
дэфтэрхэу къэрал мыхьэнэ зиIэхэр 
хъу мэным, абы ехьэлIа хабзэ-хуитыны-
гъэ тхылъхэр гъэхьэзырыным, архи-
вым и щIэныгъэ-справочнэ IэнатIэр 
къы зэIухыным икIи абы и лэжьыгъэр 
егъэфIэкIуэным, хъумапIэм щIэлъ дэф -
тэрхэр щызэхуэхьэса тхылъхэр къы-
дэгъэкIыным, гъэлъэгъуэныгъэ зэ  мы-
лIэужьыгъуэхэр къызэгъэ пэщы ным, нэ-
гъуэщI унэтIыныгъэхэми ехьэ лIауэ.

КъБР-м и Архив къулыкъущIапIэм 
иджырей тхыдэм и дэфтэрхэр хъумэ-
нымкIэ и IэнатIэм и унафэщIу илъэс 
куэдкIэ лэжьащ Ащхъуэт Раисэ Мухьэ-
мэд и пхъур. Ар ди республикэм и 
тхыдэм фIыуэ щыгъуазэ, щIыналъэм и 
къэхъукъащIэ блэкIахэм яIа мыхьэнэр 
зыхэзыщIэ, ахэр блэкIамрэ нобэмрэ 
зэпызыщIэу, къэкIуэнум дыхуэзыунэтI 
Iуэхугъуэу зэрыщытыр къызыгурыIуэ 
лэжьакIуэ гумызагъэт. А цIыху щып-
къэм и фIыгъэкIэ ди республикэм щы-
зэхуэхьэса хъуащ дунейпсо цIэрыIуагъ 
зиIэ ди лъахэгъухэм ятеухуа «дыщэ» 
фондхэр. Апхуэдэхэщ, псалъэм па-
пщIэ, дирижёр Темыркъан Юрэ, 
тхакIуэ, режиссёр Къандур Мухьэдин, 
скульптор, сурэтыщI Шемякин-Къар-
дэн Михаил, сурэтыщI КIыщ Мухьэдин 
сымэ я гъащIэмрэ творчествэмрэ 
ехьэлIа дэфтэрхэр, нэгъуэщIхэри.

Архивым щекIуэкI апхуэдиз лэжьы-
гъэр къызыхуэтыншэу дэгъэкIыным я 
гуащIэшхуэ сыт хуэдэ зэмани ира-
хьэлIащ КъБР-м и архив къулыкъущIа-
пIэм и унафэщIхэм, абы щылажьэ 
IэщIагъэлIхэм. Ди щIыналъэм, абы и 
цIыхухэм къулыкъу пэж яхуэщIэн – 
аращ а IэнатIэм и къалэн нэхъыщхьэр. 
Абы и лэжьакIуэхэм зэфIах лэжьыгъэр 
- республикэм и тхыдэр хъумэныр - 
лъэпкъым, къэкIуэну щIэблэхэм къа-
хуэщхьэпэн, мыхьэнэшхуэ зиIэ къэрал 
Iуэхуу зэрыщытыр хьэкъщ.

КъБР-м и архив къулыкъущIапIэм и 
лэжьакIуэ псоми дохъуэхъу я IэщIа-
гъэм епха махуэшхуэмкIэ. Я зэфIэ-
кIым, зыпэрыт Iуэхум хуаIэ жэуаплыны-
гъэм хэхъуэ зэпыту, ехъулIэныгъэ щIэ-
хэр зыIэрагъэхьэу, узыншагъэ быдэ 
яIэу, мамырыгъэрэ зэIузэ пэщы ныгъэ-
рэ щымыщIэу куэдрэ Тхьэм игъэпсэу, 
игъэлажьэ.

ЖЫЛАСЭ Маритэ.

Бэрбэч ХьэтIутIэ и цIэр зезыхьэ Къэбэрдей-Балъкъэр 
къэрал университетым иджыблагъэ къищтащ къэхутэ-
ныгъэхэр езыгъэкIуэкI лэжьакIуэхэр зэрытрагъэгушхуэ, 
Iуэхум хуэзыгъэуш унафэ.

АБЫ ИПКЪ иткIэ КъБКъУ-м щылажьэ компьютер мылъку 
программэ зэмылIэужьыгъуэхэр зэхэзыгъэувэхэм, 
промышленностым и IэнатIэхэм щызэрахьэ хъу ну щап-
хъэхэр къыщIэзыгъэкIхэм, микросхемэхэр зыщI хэм, щIэ-
ныгъэ унэтIыныгъэхэм я зэпыщIапIэм деж щрагъэкIуэкI 
къэхутэныгъэ зэхуэмыдэхэр утыку къизылъхьэхэм дяпэкIэ 
мылъкукIэ зыщIагъэкъуэнущ.

Гулъытэ пыухыкIа зыхуащIыну къэхутэныгъэхэр лэжьы-
гъэкIэ зэпха IэнатIэм теухуауэ е унафэщIым къарита къа-
лэным тещIыхьауэ щытын хуейщ. Абы къищынэмыщIауэ, 
къэрал унафэхэм, грант зэхьэзэхуэхэм, дунейпсо икIи уры-
сейпсо мыхьэнэ зиIэ къэхутэныгъэхэм япкъ иткIэ ирагъэ-
кIуэкIа лэжьыгъэми КъБКъУ-м къищта унафэр ялъэIэсы-
нущ.

КъБКъУ-м и пресс-IэнатIэм хъыбар къызэритымкIэ, про-
мышленностым и IэнатIэхэм къыщагъэсэбэп хъуну щIэны-
гъэ унэтIыныгъэхэм щрагъэкIуэкI къэхутэныгъэхэм папщIэ 
зэ тыгъуэу иратыну ахъшэр сом мини 10, щапхъэхэр къы-
щIэзыгъэкIхэм сом мини 5, компьютерхэр зэрылэжьэну 
программэхэр зэхэзыгъэувэхэмрэ микросхемэхэр зыщI-
хэмрэ мин тхурытху иратынущ.

Унафэм ипкъ иткIэ ирагъэкIуэкIа къэхутэныгъэмкIэ хуи-
тыныгъэр зеинур езы КъБКъУ-ращ.

ШУРДЫМ Динэ.

Урысей Федерацэм 
ЩIа лэгъуалэ IуэхухэмкIэ 
и къэрал къулыкъущIа-
пIэм жылэмрэ жылагъуэ 
зэхэтыкIэмрэ егъэ фIэ-
кIуэ  ным хуэунэтIауэ 
иджыб лагъэ къыхилъ-  
х ьащ ныбжьыщIэхэм я 
проектхэм я зэхьэзэхуэ. 
2022 гъэм гъатхэпэм и 1-м 
щегъэжьауэ и 30 пщIондэ 
екIуэкIыну зэпеуэм хы-
хьэ нухэм Iэмал яIэнущ 
сом мини 5-м къыщы щIэ-
дзауэ мелуанрэ ныкъуэм 
нэс къахьыну.

ЗЭХЬЭЗЭХУЭМ хыхьэну 
Iэмал яIэщ зэпеуэм къыхи-
лъхьа унэтIыныгъэ пщы-
кIутхум языхэзым хуэкIуэ 
проект утыку къизылъхьэ-
ну, зи ныбжьыр илъэс 14 - 
35-м иту Урысейм зэпы-
мыууэ щыпсэу и цIыхухэм. 
Псалъэм папщIэ, щIалэ-
гъуалэм Iэмал хъарзы нэ-
хэр яIэщ мы Iуэхугъуэхэм 
ехьэ лIа я гупсысэр зэ-
гъэпэщарэ мардэ пыу хы-
кIам иту зэпеуэм и къызэ-
гъэпэщакIуэхэм я пащхьэ 
иралъхьэну: «Iэмалхэр 
къызэгъэпэщ», «Ущыпсэу 
щIы пIэр зыхуей-зыхуэны-
къуэхэмкIэ къызэгъэпэщ», 
«ЦIыхухэр зэкъуэгъэувэ!», 
«Хъумэ!», «Дуней гъунап-
къэншэ», «ЩIыуэпсыр 
 хъумэ», «Жылагъуэр къы-
зэщIэIэтэ!», «Гъэгушхуэ!», 
«Узытет дунейм хуэсакъ», 
«Ущыпсэу хэгъэгур щIэры-
щIэу къызэIух», «Узыншэу 
щыт», «Зыщумыгъэ гъуп-
щэ», «Нэхъыщхьэм теп сэ-
лъыхь», «ДызэщIы гъущ» , 
«Уэ уи закъуэкъым» фIэ-
щыгъэ гъэщIэгъуэнхэр зи-
Iэ проектхэр.

Зэхьэзэхуэр зэрекIуэкIы-
нур пэIудзауэщ: абы ухы-
хьэн щхьэкIэ грант жыпхъэ 
пыухыкIам ит «Урысейм и 

щIалэгъуалэр» Iуэхум узэ-
рыхэтынумрэ проект бгъэ-
хьэзырамрэ къызэгъэпэ-
щакIуэхэм яIэрыбгъэхьэн 
хуейщ.

ХъыбарегъащIэр ягъэ-
хьын ипэ къихуэу, зэпеуэм 
хэтынухэм Iэмал имыIэу ар 
зэрекIуэкIыну щIыкIэхэр 
зыубзыху методикэ чэн-
джэщхэм, къигъэув Iуэху-
гъуэхэм нэсу зыщагъэ-
гъуэзапхъэщ. Ауэ, нэ-
хъыщ хьэу къыхэгъэщып-
хъэр щIалэгъуалэм утыку 
къралъхьэ проектхэр 
2022 гъэм и накъыгъэ 
мазэм щегъэжьауэ 2023 
гъэм и мэ лыжьыхь пщIон-
дэ ягъэ зэщIэн зэры-
хуейщ.

Зэпеуэр зытеухуар зэп къ -
рахын мурадкIэ  УФ-м ЩIа-
лэгъуалэ Iуэху хэм кIэ и 
къэрал къулыкъущIапIэм 
интернетым щиIэ на-
пэкIуэцIым, «ВКонтакте» 
жыхуиIэм, щызэхиша гу-
пым деж нэтын занщIэ 
щригъэ кIуэ кIынущ, къы-
зэгъэпэща кIуэ хэр щIалэ-
гъуалэм щепсалъэу, упщIэ 
зиIэхэм жэуап щратыжу. 
Гъатхэ пэм и 11-м проектхэр 
зэ рызэбгъэпэщынум те-
щIы хьауэ «ПхъэIэпэхэр» 
фIэ щыгъэр зыгъуэта ныб-
жьы щIэ уэршэрыр ира гъэ-
кIуэкIыну я гугъэщ. Проек-
тхэм елэжь щIалэгъуалэм 
щыуагъэ къыхамыгъэкIыу 
ар и кIэм нагъэсын папщIэ 

зызыщахъумапхъэхэм гу 
лърагъэтэнырщ апхуэдэ 
фIэщыгъэ псалъэмакъым 
щIратар. Абы къищы нэ-
мыщIауэ, зэхьэ зэхуэр зде-
кIуэкIым къэрал къулыкъу-
щIапIэм «ЩIэныгъэ жылэ» 
зыфIища грант зэпеуэри 
къыхилъхьэнущ.

Зэхьэзэхуэм теухуа хъы-
барыр нэхъ убгъуауэ къэ-
зыщIэну хуейхэр Къэбэр-
дей-Балъкъэр Республи-
кэм ЕгъэджэныгъэмкIэ, 
щIэныгъэмрэ щIалэ-
гъуалэм я IуэхухэмкIэ и ми-
нистерствэм мы телефо-
нымкIэ щыщIэупщIэ хъу-
нущ: 8(8662) 42-28-17.

ШХЬЭЩЭХУЖ Инал.

Май щIыналъэм и жы-
лагъуэ нэхъ инхэм ящыщ 
Котляревскэм щып сэу-
хэм медицинэ Iуэху-
тхьэб зэхэр дяпэкIэ я 
щIы пIэм щагъуэтынущ.

МАСТЭ зыхегъэIун нэхъ 
Iуэху ямыIэми, цIыхухэр 
район сымаджэщым нэ-
сыху кIуэн хуей хъурт, ста-
ницэм дэт дохутыр Iуэху-
щIапIэр куэдым зэ ры-
щыщIэм и зэранкIэ. 
 Къи щынэмыщIауэ, унэри 
зэ гъэпэщыжын хуейт.

Жылагъуэдэсхэм мызэ-
мытIэу лъэIукIэ зыхуагъэ-
защ ар зэгъэбыдылIа 
щIыналъэ сымаджэщми 

Кавказым и бзылъхугъэ цIэ ры Iуэ-
хэм яхэтщ политикэм, гъуазджэм, 
щIэныгъэм, литературэм, хьэрычэт 
Iуэхум ехъулIэныгъэ щызыIэрызы-
гъэхьахэр. Абыхэм язщ мы тхыгъэр 
зы тедухуа, Ломоносовым и цIэр 
зэрихьэу Москва дэт къэрал уни-
верситетым и психофизиолог, «Уры-
сейм и меценат» щIы хьыцIэмрэ 
«ПщIэрэ щIыхьрэ», «Си гур сабий-
хэм язот» артийскэ дыщэ орден-
хэмрэ зыхуагъэфэща, «2018 гъэм и 
цIыху» зэхьэзэхуэм и лауреат, ЮНЕ-
СКО-м и сертификатыр, ТекIуэ ны-
гъэ Иныр илъэс 75-рэ щрикъум ири-
хьэлIэу къыдагъэкIа медалыр зы-
хуа гъэфэща Щэбэтыкъуэ Мадинэ. 
Бзылъхугъэ телъыджэм теухуауэ 
куэд пхужыIэнущ, ари фIы защIэу. 
Гъа щIэ матэщIэдза зримыта бзылъ-
хугъэм зэфIэкIкIэ Тхьэр къыхуэуп сат. 

МАДИНЭ 1976 гъэм Нарткъалэ къы-
щалъхуащ. ЩыцIыкIу дыдэм щегъэ-
жьауэ ар куэдым гу лъызытэ сабий 
набдзэгубдзаплъэт. Лэжьыгъэр ща-
гъэлъапIэ, щIэныгъэм гулъытэ лей 
щыхуащI унагъуэ дахэт Щэбэтыкъуэ-
хэ. Абы и акъужь гуакIуэр къыщIи-
мыхуу къэнакъым хъыджэбз цIыкIу-
ми: курыт школым фIы дыдэу зэры-
щеджэм къыдэкIуэу, ар гъуазджэ 
гупжьей зэмылIэужьыгъуэхэм хэтт, 
хамэ къэралыбзэхэр иджырт, хэдыкI 
лIэужьыгъуэхэми дахьэхырт. Сытым 
яужь ихьэми, и адэ-анэр абыкIэ гу-
шхуэн хуэдэут зэризэфIихыр икIи нэ-
хъыжьхэм фIыщIэ яхуищI зэпытт 
фIыуэ илъагъу Iуэхум пэрытыну Iэмал 
къызэрыратым папщIэ. 

Нарткъалэ и езанэ школым илъэс 
плIыщIым нэблэгъауэ щылажьэ, Ма-
динэ и егъэджакIуэ Мэкъуауэ Мариан-
нэ жеIэ: «Хъыджэбз зэпIэзэрыт цIы-

кIур япэу дыдэу щыслъэгъуам гу 
лъыстат абы гу къабзэрэ псэ хьэлэлрэ 
зэриIэм, зыпэрыхьэ сыт хуэдэ Iуэхури 
зэрызригъэхъулIэфын шыIэ зэ ры хэ-
лъым. Абы и псэкупсэ къулеигъэм 
уде хьэх, узыIэпешэ. Дызэхуэзэху сэ гу 
лъызотэ пщIэшхуэ къызэрысхуи-
щIым, къызэрысхуэгуапэм. Иджып-  
с ту сэ езыр сыщоджэж Мадинэ и деж: 
психологием и унэтIыныгъэ куэдым 
езым хуиIэ бгъэдыхьэкIэ щхьэхуэхэм 
сыщегъэгъуазэ, цIыхум зэрызиужьын 
хуеймрэ и псэр зэрипсыхьыпхъэмрэ 
къызгурегъаIуэ». 

1993 гъэм курыт школыр дыщэ ме-
дал кIэ къиухри, ар щIэтIысхьащ 
 КъБКъУ-м и юридическэ факульте-
тым. Абы иужькIэ щеджащ СГА-м 
(Иджы рей гуманитар академием), 
психологием и магистру еджапIэр 
 къиухащ. СГА-м иужькIэ ар илъэсибл-
кIэ щылэжьащ Налшык и гимназие 
№14-м. Класс нэхъыжьхэр психологи-
емрэ IэщIагъэ и лъэныкъуэкIэ ныб-
жьы щIэхэр унэтIынымрэ щригъа джэ-
к Iэрэ, сабийхэми балигъхэми уазэ-
рыдэлэжьэн хуейм ехьэлIауэ куэд 
дыдэ къищIащ. 

Узыпэрыт Iуэхум ущехъулIэн папщIэ 
абы фIыуэ хэпщIыкI къудейкIэ зэфIэ-
кIынукъым. Лэжьыгъэм узэрыхуэIэи-
жьым къыдэкIуэу, цIыхугъэ, шыIэ, пэ-
жыгъэ пхэлъын, къыщIэбдза Iуэхур и 
кIэм  зэрынэбгъэсыфын ерыщагъ уиIэн 
хуейщ. Мис а псори, бзылъхугъэ гуа-
кIуа гъэри щIыгъужу, хэлъщ Мадинэ.

2006 гъэм абы Нарткъалэ къы-
щызэIуихащ хьэпшып цIугъэнэхэр 
ща щэ и япэ тыкуэныр («Сапфир»), 
адрей илъэсым абы къыкIэлъыкIуащ 
Налшык и «Горный», «Галерея» тыкуэ-
ныш хуэхэм хэту лажьэу иригъэжьа 
«Золотая архидея» дыщэхэкI бу-
тикхэр. Къэбгъэлъагъуэмэ, ахэри, 
шхын  щащэ тыкуэнхэри, бэджэнду ит 
пэш хэри зэхэту иджыпсту Щэбэты-
къуэм иIэщ IуэхущIапIи 9. 

- Ипэхэм гугъут, сыту жыпIэмэ зэры-
загъэщIэращIэ хьэпшыпхэр къэзы-
щэ хухэм нэхъ ягу ирихьхэр къэщIэн 
 хуейт. НэгъуэщIыпIэ щумыгъуэтыну, 
зы рыз-тIурытIу фIэкIа ямыщI цIу-
гъэнэхэрат тыкуэнхэм къатшэр, - жеIэ 
бзылъхугъэм. 

ДыщэхэкI гъуазджэм Мадинэ дезы-
гъэхьэхар совет сатум и отличник, 
Нарткъалэ и тыкуэнышхуэм и уна-

фэщIу илъэс куэдкIэ щыта, хьэпшып 
цIугъэнэхэр щэн-къэщэхун хьэрычэт 
Iуэхум илъэс 36-кIэ пэрыта и анэ Свет-
ланэщ. Абы ткIийуэ игъэсащ ипхъу 
Мадинэрэ и къуэ Анзоррэ. ТIуми гъа-
щIэм я гъуэгу щыпхашыжауэ зыхуей 
хуэзэу щIэпсэури я анэ гумащIэм и 
фIыгъэщ. 

АдэкIи щIэныгъэ зригъэгъуэтым 
нэхъ  къэзыщтэ Мадинэ 2013 гъэм 
щIэтIысхьащ Ломоносов М. В. и цIэр 
зэрихьэу Москва дэт университетым и 
«Психофизиологие» факультетым 
икIи ар диплом плъыжькIэ къиухащ. 
Бзылъхугъэр зэреджа илъэситIым 
абы къехъулIащ полиграфым и канал 
256-м ирилэжьэфу зригъэсэн. Ар 
зыхузэфIэкIыр мащIэ дыдэщ. 2018 
гъэм еджэным щипищащ МГУ-м и ас-
пирантурэм психологиемкIэ и ка-
федрэм. 

И хьэрычэт Iуэхум къыхуихь мылъ-
кум игурэ и псэрэ хуиту псапэ хе-
щIыкIыф Мадинэ. Зыхуей хуэмызэ, 
бын куэд щапI унагъуэхэм доIэпыкъу, 
сабий сымаджэхэм зыщIагъэкъуэн 
папщIэ къызэрагъэпэщ Iуэхухэм и 
ахъшэ хелъхьэ. 2017 гъэм абы и уасэр 
щIитащ зи нэкIум ныкъуэдыкъуагъэ 
иIэу къалъхуа сабийхэм я операцэм. 

КъеббжэкIыну гугъу дыдэ хъунущ 
Щэбэтыкъуэ Мадинэ и Iэр къызы-
пекIуэкI псори. Адыгэм апхуэдиз щыт-
хъупсым емыкIу пылъу къызэри-
лъытэм папщIэ, абы зыщытхъумэми 
нэ хъы фIу къызолъытэ. Шэч зыхэ-
мылъыжыр зыщ: Мадинэ хузэфIокI 
«къэ зылъхуам хуэфащэщ», «къызы-
хэкIар егъэпэж» зыхужригъэIэн. 

Иджыпсту Мадинэ Москва щре-
гъэухуэ «ЦIыхум и институт» зи фIэ-
щыгъэ IуэхущIапIэ. Абы къыщагъэ сэ-
бэ пынущ Японием щащIа Iэмэп сы мэ-
щIэхэр, лэжьэну ирагъэблэгъэнури 
МГУ-м щIэныгъэхэмкIэ я доктор хэрщ. 
Мадинэ зэрыжиIэмкIэ, абы къэхутэны-
гъэ лэжьыгъэхэр щрагъэкIуэкIынущ, 
цIыхум и зэфIэкIыр къэщIэным, зе-
гъэужьыным ехьэ лIауэ. 

«ЦIыхум лъэмыкIын, ар зыпэмылъэ-
щын щыIэкъым. Нэхъыщхьэр уи на-
тIэм къритхар уи фIэщ хъуууэ зыхуэб-
гъэувыжа мурадым ухуэкIуэнырщ. 
ИтIа нэ гъащIэр плъыфэбэу зэщIэп-
щIыпщIэнущ, уэри абы насыпыфIэ 
урихъунущ, - жеIэ Мадинэ. 

ИСТЭПАН Залинэ.

Жылагъуэ палатэми. 
Iуэхум иужь ихьэри, унэм 
и бжэ-щхьэгъубжэхэр 
щIэ уэ халъхьащ, псыр 
зэрекIуалIэ, къызэрыщIа-
шыж бжьамийхэр зэра-
хъуэкIащ, япэу зыхуеину 
хьэп шыпхэр, зэрыIэбэ 
Iэмэп сымэхэр къыхуа-
щэхуащ.

Стационарыр къызэIуа-
хыжауэ хъарзынэу мэ-
лажьэ, цIыхухэр зыхуей 
Iуэхутхьэбзэ щхьэхуэхэр 
щагъуэт. Iуэхур зэгъусэу 
зэфIахащ КъБР-м Узын-
шагъэр хъумэнымкIэ и 
министерствэм, район 
сымаджэщым, щIыналъэ 
администрацэм, «Крас-
ная нива» мэкъумэш 
предприятэм, Жылагъуэ 
палатэм, ЦIыхубзхэм я зэ-
гухьэныгъэм.

ШЭРЭДЖ Дисэ.

Щхьэусыгъуэщ 
псори

США-р Урысейм лъэ-
ныкъуэ  куэдкIэ къыпэуващ 
иужьрей зэманым. Ап-
хуэдэу щIищIыр хэт и деж-
кIи гу рыIуэгъуэщ – Дон-
бассым къыщ хьэщыжу 
УФ-м и дзэ хэр Украинэм и 
щIыналъэм зэрихьарщ 
яхуемыгъэхыр. Ди къэра-
лым къыхуагъэува эконо-
микэ санкцэхэм къахэ-
хъуащ дипломатие Iэна-
тIэм кIэ къызэреныкъуэ-
къу ри. 

Урысейм и лIыкIуэу ООН-м 
щыIэхэм ящыщу цIыху 12 
США-м кърагъэкIыжащ 
иджыб лагъэ. Я унагъуэхэр 
ящIыгъуу ахэр Нью-Йорк 
 ябгынэри, Москва къэлъэ-
тэжащ гъатхэпэм и 8-м. Ди-
пломатхэм къыдагъуар сыт 
жыпIэмэ, ахэр США-м я шы-
нагъуэншагъэм зэран хуэ-
хъуу, уеблэмэ тIасхъэщIэх 
Iуэхухэм хэту къагъэкъуэн-
шащ. 

«ООН-м и штаб-фэтэрыр 
ди деж щыIэным теухуауэ 
етщIылIа зэгурыIуэныгъэм 
къыдит хуитыныгъэр къэд-
гъэсэбэпри, дэ унафэ къэт-
щтащ урысей дипломатхэр 
ди къэралым идгъэкIыжы-
ну. Абыхэм Штат Зэгуэтхэм 
щагъэзащIэр я пщэ къыдэ-
хуэ къалэнкъым. Ди лъэпкъ 
шынагъуэншагъэр къамы-
гъэтIэсхъэн хуэдэу ахэр ди 
хэкум зэридгъэкIымкIэ хъы-
бар едгъэщIащ», - жиIащ 
США-м и лIыкIуэу ООН-м 
зэпымыууэ щыIэм и къуэдзэ 
Миллс Ричард, зэгухьэны-
гъэм ШынагъуэншагъэмкIэ 
и советым къыщыщыпса-
лъэм. 

США-м щхьэзыфIэфIу ду-
нейпсо хабзэр къыщызэпи-
уд къызэрыхъум ООН-м и 
Секретарь Нэхъыщхьэм мы-
зэ-мытIэу гу лърагъэтащ, 
абы унафэ тращIыхьын зэ-
ры хуейри къыхагъэщащ, 
ауэ зыри къикIакъым. Ап-
хуэдэуи, Урысейм и лIы кIуэу 
Лъэпкъ Зэкъуэтхэм я Зэ-
гухьэныгъэм зэпымыууэ 
щыIэ Небензя Василий нэхъ 
пасэуи тригъэчыныхьу жи-
Iа щ ООН-м и штаб-фэтэрыр 
Нью-Йорк щылэжьэну зэ-
рыт раухуауэ щытар зэры-
щы уагъэр, ар нэгъуэщI къэ-
рал гуэрым щыIэныр зэ-
рынэхъ тэмэмыр. Сыту жы-
пIэмэ, щэху-нахуэми, езым и 
сэбэп зыхэлъхэр пхигъэкIын 

мурадкIэ США-р ООН-м и 
IуэхущIафэхэм зэрыхэIэбэ-
нур икIи зэрыхэIэбэр нэры-
лъагъущ. 

ЩытыкIэр 
йофIэкIуэж

Коронавирус узыфэ зэ-
ры цIалэм земыгъэубгъу-
ным хуэгъэзауэ къащтауэ 
щы та мардэхэр, къанэ щIа-
гъуэ щымыIэу, Iухыжыныр 
зэры фIэтэмэмыр хэIу-           
щIы Iу  ищIащ «Роспотреб-
на дзор»-м.

Абы зэрыщыжаIамкIэ, зы-
тетын хуейр цIыху зэхуэ сы-
пIэхэм нэкIуIупхъуэхэр щы-
зы Iуагъэлъынымрэ я Iэхэр 
дезинфекцэ щIынымрэ те-
ухуа хабзэхэрщ.

«COVID-19-р зыпкърыхьа-
хэм я бжыгъэр иужьрей 
тхьэ махуэ зэхуакум къриу-
бы дэу процент 29,6-кIэ нэхъ 
мащIэ хъуащ. УФ-м и щIы-
налъэ 75-м щытыкIэр що-
фIэкIуэж, хэпщIыкIыу нэхъ 
мащIэ хъуащ сымаджэ хъу-
хэм  я бжыгъэр, ар зэуа лIэ-
хэм я нэхъыбапIэми къай-
мыхьэлъэкIыу япкърокI», - 
жеIэ IуэхущIапIэм зэбгри-
гъэха тхыгъэм.

Нобэ
Жьэжьейм и дунейпсо 

махуэщ
Урысей Федерацэм и Ар-

хивхэм я махуэщ
Адыгэ Республикэм и 

Конституцэм и махуэщ
1929 гъэм къалъхуащ 

КъБР-м  щIыхь зиIэ и нар-
тыху гъэкI, Социалист Лэ-
жьы  гъэм и ЛIыхъужь Емы-
шэ Хьэлий.

1939 гъэм къалъхуащ 
«Адыгэ шхыныгъуэхэр» тхы-
лъыр  къыдэзыгъэкIа, 
лъэпкъ  ерыскъы зэмы лIэу-
жьыгъуэхэр гурыхьу зыгъэ-
хьэзыр инженер-технолог 
Къубатий Борис.

1944 гъэм къалъхуащ сурэ-
тыщI Къудей МэчрэIил.

1951 гъэм къалъхуащ 
опер нэ уэрэджыIакIуэ, 
 КъБР-м и цIыхубэ артисткэ 
Бесчокъуэ Майе.

1952 гъэм къалъхуащ 
Адыгэ Республикэм щIыхь 
зиIэ и журналисткэ Сихъу 
Гуэщ нагъуэ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ, къешх-къесу щы щы-
тынущ. Махуэм хуабэр 1 гра-
дус, жэщым щIыIэр 1 градус 
щыхъунущ.

КъэхутэныгъэщIэхэм 
хуагъэуш

Гулъытэ 
къыхуащIащ

ЩIалэгъуалэ грант зэхьэзэхуэхэр ежьащ

Нобэ нэхъ гъунэгъуу 
зэдгъэцIыхуну ди мурад 
къэралыр дунейм нэхъ 
зыщызыужьа, экономикэ 
лъэрызехьэ зиIэу къа-
лъытэ Брунейрщ.

БОРНЕО хытIыгум зы-
щызыубгъуа къэралыр 
1363 гъэм Бетатар Аванг 
сулътIаным иухуауэ жаIэ. 
Хъыбар къекIуэкIымкIэ, 
иужькIэ Мухьэмэд Щихъ 
зыфIэзыщыжа Бетатар 
 дунейр зригъэлъагъуу зэ-
хэзекIуэрэ пэт, псыежэх 
мыцIыху къыхуэзати: «Ба-
ру нах!» - жиIэри кIиящ. 
ЩIыналъэм цIэ хуэхъуари 
а псалъэрщ. «Мыбде-
жырщ» - къикIыу хуагъэ-
фащэ. КъухьэпIэ лъэны-
къуэм къэралыр къезы-
гъэцIыхуар абы 1550 гъэм 
щыIа урым дунеяплъэ Вар-
темэ Лодовикэщ.

ЗэрыжытIауэ, нобэрей 
Брунейр дунейм нэхъ бей 
дыдэу тет къэралхэм хаб-
жэ. ХытIыгур еуфэбгъу су-
лътIанхэм я зым Австра- 
лием къриша баобаб 
жыгхэм. ЩIыналъэр 
зэрыцIэрыIуэ хэм хохьэ абы 
иубыд щIыпIэм и процент 
70-р цIыхуIэ зэмыIуса, 
уэшхым къигъэкIа мэзу 
зэрыщы тыр. Езы къэра-
лыр IыхьитI мэхъу, я зэхуа-
кум Малайзиер дэту. Лейуэ 
гъунапкъэр зэпамыупщIын 
щхьэкIэ, зы Iыхьэм икIыу 
адрейм зыунэтIхэр нэ-
хъыбэм брамхэмкIэ зокIуэ.

Брунейм и экономикэр 
езыгъэфIакIуэр щIыда-
гъэм рэ газымрэщ. Къэрал 
унафэр зыщIыр пащты-
хьырщ: къулыкъур адэм 
къы IэщIокIри, къуэм Iэро-
хьэ.

Къэралым цIыхуу исым я 
Iыхьэ щанэр щыхьэрым 
щопсэу. Адрейхэр - щIыда-
гъэ къыщыщIах къалэ-
хэмрэ къуажэхэмрэ.

Брунейр муслъымэн 
къэралщ, абы фадэ ща-
щэркъым икIи къыщыщIа-
гъэкIыркъым. Зепхьэу 
 укъалъагъуми, фIы щIэп-
хы нукъым. Фадэ уефэнри 
кхъуэл пшхынри хабзэкIэ 
ядэркъым, наркотик зы-
щэм укIкIэ тезыр тралъхьэ.

Мы къэралым ахъша-
пщIэ (налог) щыхахыр-
къым, цIыхубэм пщIэншэу 
ират зыхэпсэукIыпхъэ куэд. 
ЩIэныгъэри медицинэри 
пщIэншэщ, ипотекэм про-
цент тралъхьэркъым. 
Узын шагъэм текIуадэ Iэза-
пщIэр къэралым и пщэ 
зэрыдэлъым и нэщэнэ 

гъэщIэгъуэнщ, псалъэм 
папщIэ, Сингапурым опе-
рацэ ущащIын хуейуэ къы-
щIэкIмэ, абы и уасэр Бру-
нейм зэрыритынур. Нэ-
гъуэщI къэралым узэры-
щеджэ ахъшэри къэрал 
жыпым йокI, уеблэмэ 
щхьэ гъусэмрэ бынхэмрэ 
зэрылъагъун папщIэ зэпач 
гъуэгуанэм текIуадэри къэ-
ралым ирет. Апхуэдиз 
мылъку дэнэ абы къыздри-
хыр жыпIэмэ, газымрэ щIы-
 дагъэмрэ уэру зэращэрщ.

Брунейм укъызэри гъэ-
уIэб жьхэм ящыщщ абы дэ 
дызэса автобусхэм хуэдэ 
дыдэу, псым тет такси-
кхъуа фэхэр зэрыщыкуэ-
дыр. Зэрыщыту псым тет 
къалэхэри яIэщ. Псалъэм 
папщIэ, мафIэс къэхъуа-
мэ, абы хуэпIащIэр ма-
фIэсыр зыгъэункIыфI 
 кхъуафэщ, машинэкъым.

Брунейр егъэлеяуэ щIы-
налъэ Iэуэлъауэншэщ. 
 Гугъу узыдехьынкIи хъунур 
благъуэхэмрэ (крокодил) 
аргъуейхэмрэщ. Езыхэр 
зэрышэчыгъуейм нэмыщI, 
абыхэм узхэри кърахьэкI. 
Блэхэри щымащIэкъым.

Сыт хужаIэр цIыхухэм 
фIы уэ ялъагъу Брунейм и 
сулътIан Болкиах Хьэсэ-
нэл?

2010 гъэм абы и мылъкур 
доллар мелард 20-м нэсу 
хъыбар ягъэIуащ. 1984 
гъэм иухуа сэрейм текIуэ-
дащ доллар мелуан 400. 
Абы и инагъыр метр зэб-
гъузэнатIэ 200000-м нос. 
Зэреджэр «Нурул Iиман» 
жиIэущ. Сэрейм хэтщ пэш 
1788-рэ, хьэмэм 257-рэ, 
цIыху 5000-м папщIэ хьэ-
щIэщ, нэмэзыщI 1500-м 
яте щIыхьа мэжджыт, ма-
шини 110-рэ зыщIэхуэ гуэщ. 

Абы нэмыщI, сулътIаным 
иджыри сэреищ иIэщ. 
ЗэрысулътIаным нэмыщI, 
абы ехь премьер-министр-
ми, мылъку Iуэхухэмрэ шы-
нагъуэншагъэмкIэ мини-
стрхэми я къулыкъухэр.

ЗэрыжаIэмкIэ, Брунейм 
и сулътIаным машинэ 
псын щIэхэр зэхуехьэс. Ды-
щыуэнкIи мэхъу, ауэ 2020 
гъэм абы иIэт машинэ 3000 
- 7000 хуэдиз.

НэщIикIыжым ирихьэ-
лIэу сулътIаным тхьэ мыщ-
кIэхэм тыгъэ яхуещI, абы 
токIуадэ доллар мелуан 
 20-м нэс. Илъэс блэкIам 
нэщIикIыж тыгъэ зыхуа-
щIахэм хиубыдащ къэра-
лым цIыхуу исым и процен-
титхур: нэрыбгэ 21454-рэ. 
Тыгъэхэр зэбгрызытыкI гуп 
85-м хэтхэм я къалэнщ 
щхьэж къылъысыр псын-
щIэу Iэригъэхьэну.

СулътIан куэдым ещхьу, 
Болкиахи мылъку ипхъын-
кIэ ирегъэлей. Тетыгъуэр 
илъэс 50 щрикъум, абы 
Джейсон Майкл зэрыри-
гъэблэгъа къудейм три-
гъэкIуэдауэ щытащ доллар 
мелуан 17. Зэрыщыту ды-
щэ рэ мывэ лъапIэкIэ къи-
щIыкIа и кхъухьлъатэм уар-
дэунэ къыхищIыкIауэ жы-
пIэ хъунущ. И Iыхь лыхэмрэ 
ныбжьэгъухэмрэ яхуищI 
тыгъэхэм псори зэхэту три-
гъэкIуэдауэ къалъытэ дол-
лар мелард 17-м нэс. Пса-
лъэм папщIэ, и пхъум къы-
щалъхуа махуэм доллар 
мелуани 100 зи уасэ кхъухь-
лъатэ иритащ.

ЩIыуэпс дахэ зиIэ Бру-
нейм турист куэд къри-
шэлIэфынут, ауэ жэщ нэ гу-
зегъэужьыпIэрэ фа дэрэ 
зэрыщымыIэм дунеяплъэ-
хэр Iуегъэщт.

«Махуэку» къыдэкIыгъуэм щы-
зыхуэдгъэувыж къалэнхэм язщ 
зи псэукIэм дыщымыгъуазэ 
лъэпкъ хэмрэ щIыналъэхэмрэ зэд-
гъэцIыхуныр. Нобэ апхуэдэ мурад 
худиIэщ цыджанхэм.

УРЫСЕЙМ дызэрыт зэманым цы-
джан 200000 щыпсэууэ къалъытэ, 
ауэ а бжыгъэр фIыуэ хуэгъэфэ-
щащ, сыту жыпIэмэ, цыджанхэр 
къыхэтхыкIыныгъэхэм щыхэмытыр 
нэхъыбэщ. Абы ищIыIужкIэ, шы-
нэурэ нэгъуэщI лъэпкъыу зезы-
гъэтххэри гъунэжщ.

Къэралым и тхыдэ напэкIуэцI 
зыхэдмыщIыкIхэм яхыубжэ хъунущ 
1933 гъэм цыджанхэр Мэзкуу къы-
дагъэIэпхъукIауэ зэрыщытар. Зэ-
рыжаIэмкIэ, абы щхьэусыгъуэ хуэ-
хъуар 1930 гъэхэм гъаблэшхуэ ду-
ней псом зэрыщекIуэкIарщ. Езыхэр 
зэрызэджэж «рома» лъэпкъым а 
илъэсыр ягу къинэжащ леишхуэ 
 къазэрытехьамкIэ. Цыджанхэр хуит 
ящIыртэкъым Мэзкуу, Бытырбыху 
хуэдэ къалэшхуэхэм километри 100 
нэхърэ нэхъ пэгъунэгъуу щытIысы-
ну. ЗдагъэIэпхъуэр езыхэм хухаха 
КъухьэпIэ Сыбырым щыщ къуа-
жэхэрт.

Махуэ 12-кIэ екIуэкIащ цыджан-
хэм я ишыгъуэр. 1933 гъэм бадзэуэ-
гъуэм и 10-м Iуэхур зэфIэзыгъэкIа 
къулыкъущIэм къалэныр зэригъэ-
зэщIамкIэ ОГПУ-м и унафэщI Ягодэ 
Генрих хуитхырт: «Хъыбар узогъа-
щIэ цыджанхэр Мэзкуу дэгъэIэпхъу-
кIын Iуэхуу мэкъуауэгъуэм и 28-м 
зыщIэддзар бадзэуэгъуэм и 9-м 
зэрыдухамкIэ. А пIалъэм къриу-
быдэу унагъуэ 1008-рэ, цIыху 5470-
рэ, абыхэм ящыщу цIыхухъуу 1440-
рэ, цIыхубзу 1506-рэ, сабийуэ 2524-
рэ дгъэIэпхъуащ. А псори Томск 
 пэгъунэгъу лэжьакIуэ къуажэхэм, 

къызыхэкIа лъэпкъым елъытауэ 
щыдгъэтIысащ».

Къэралым щыщ адрей цIыхухэми 
ещхьу, цыджанхэми лей нэхъ ин 
 къащытехьауэ къалъытэр 1937 
гъэрщ. Щхьэусыгъуэ къыхуалъы-
хъуэн хуейуэ къамылъытэххэу, зэ-
рыцыджан къудейм щхьэкIэ, ахэр 
«узыхуэсакъыпхъэхэм» хабжэрти, 
минипщI бжыгъэкIэрэ, суди тра-
мыщIыхьу, занщIэу тутнакъэщ ла-
герхэм яшэрт. 1926 гъэм екIуэкIа 
къыхэтхыкIыныгъэм ипкъ иткIэ 
 цыджанхэм я бжыгъэр 6000 хъууэ 
щытамэ, 1937 гъэм ирихьэлIэу къэ-
нэжар мини 2,2-рэ къудейт. Ари 
 ябзыщIыжри, пэжыр къыщыщIэ-
щар 1990 гъэрщ.

Я къежьапIэкIэ цыджанхэр Инди-
ем щыщ лъэпкъщ. Езыхэр щыпсэу 
щIыпIэм елъытауэ, зэмыщхьу зо-

джэж. Къафэр, джэгур, уэрэдыр, 
театрыр мыбыхэм къыдалъху. 
ЗэрыхуагъэфащэмкIэ, дунейм щы-
цIэрыIуэ лъэпкъ къафэ куэдым я 
лъабжьэр цыджанхэм я щэнхабзэм 
йокIуэлIэж. Апхуэдэщ фламенкэри, 
балкан лъэпкъхэм я уэрэд макъа-
мэхэри.

Куэдым яцIыху икIи фIыуэ 
 ялъагъу Урысейм илъэс 75-рэ хъуа-
уэ щылажьэ, Сличенкэ Николай зи 
унафэщIу щыта, цIыху 70 зыхэт цы-
джан театрыр. Зэман дэкIри, Вах-
танговым и цIэр зезыхьэ театр учи-
ли щэм цыджан студие къыщызэIуа-
хауэ щытащ абыхэм я фIыгъэкIэ.

ЕджапIэ щIэсу, лэжьапIэ Iуту ущ-
римыхьэлIэкIэ, мы лъэпкъым къы-
хэкIахэм дзыхь яхуэпщIыну тынш-
къым, дауи. Арагъэнщ сыт хуэдэ 
къэралми цыджанхэр гугъу щIы-

щехьыр. Ауэ абыхэм ящыщхэр 
 лъаIуэрэ куэзырыдзу фIэкIа ди хъу-
реягъкIэ зэрыщыдмылъагъум къи-
кIыркъым цыджанхэм цIыху зы-
зыузэщIа къахэмыкIауэ. Ахэр ди 
щIыпIэм имысу е дымыцIыхуу ар-
къудейщ. А гупсысэм и щыхьэту 
1979 гъэм Бланк Александр игъэува 
«Цыджан» фильмым нэхърэ нэхъ 
щапхъэфI ухуейкъым. СССР-м 
цIыхуу исым цыджанхэм ятеухуауэ 
яIэ гупсысэр ихъуэжауэ щытащ а 
лэжьыгъэ телъыджэм.

Аращи, шэч къыщIытепхьэн щы-
Iэкъым цыджанхэм щIэныгъэ зыб-
гъэдэлъ интеллигентхэри, щэнхаб-
зэр хъумэным зи гуащIэ тезыгъэ-
кIуадэ IэщIагъэлIхэри зэракуэдым. 
2005 гъэм «цыджан барон» зы-
фIэзыщыжа, Молдавием щыпсэу 
Черарь Артур и лъэпкъэгъухэр зэ-
щIикъуэу «Цыджан пащтыхьыгъуэ 
зэкъуэт» иухуэну хэтащ. АрщхьэкIэ, 
жыжьэ нэсакъым.

ИпэжыпIэкIэ цыджанхэм зэи 
езыхэм я къэралыгъуэ яIакъым, ауэ 
сыт щыгъуи я лъэпкъым къыде-
кIуэкI хабзэм зэкъуимыгъэхуу игъэ-
псэуащ. Ара къыщIэкIынщ абыхэм 
я къарур къыздикIыр. Дэнэ щыпсэу-
ми, зызымыхъуэж лъэпкъ хьэлым и 
цIыхур къехъумэ. Зы лъэныкъуэкIэ, 
абы цыджанхэм «лъэпкъ хуит» цIэ 
лейр къакIэригъэпщIащ, ауэ ар-
дыдэм къыхэкIкIэ, лэжьапIэ щамы-
гъуэтыр нэхъыбэщ.

НобэкIэ Урысейм цыджан 200000 
фIэкIа имысу жаIэ щхьэкIэ, ищ-
хьэкIэ зи гугъу щытщIа Сличенкэ 
Николай а бжыгъэр фIыуэ хэгъэ-
щIауэ къилъытэу щытащ. Кърым 
къудейр къапщтэмэ, абы щыпсэу 
цыджанхэм я нэхъыбэр тэтэру 
 ятхащ. Европэм мелуан 40-м нэс 
ису хуагъэфащэ, Индием - мелуан 
 300-м нэс.

Зыпхъумэжыфмэ, лъэпкъ цIыкIу щыIэкъым

Брунейм и псэукIэ телъыджэр

Иужьрей зэманым цIыху куэд дехьэх Узбекистаным 
щытраха фильмхэм. УрысыбзэкIэ зэрагъэувым, езыхэри 
СССР-м къыпхыкIа муслъымэн лъэпкъыу зэрыщытым 
къыхэкIыу Кавказым щыщхэм ахэр къухьэпIэм щытра-
хахэм япэ щрагъэщ къохъу.

«НЫСЭ телъыджэ», «ПIалъэкIэ псэлъыхъу», «Мазэм 
щыпсэу адэ», «Гуращэм и IэплIэ» - куэд мэхъу цIыхухэм  ягу 
къинэжа узбек фильмхэр. Лъагъуныгъэм, нысашэм, 
 мылъкум, напэм, лъэпкъ хабзэм, диным къыхэзэрыхь 
 мыхъумыщIагъэхэм - нобэ ди хъуреягъкIэ щытлъагъу 
къэхъу къащIэхэр хагъэхьэну хэтщ узбекхэм ди нэгу зэрыз-
рагъэужь теплъэгъуэхэм. Артистхэр зэрылъагъугъуафIэм, 
ущытрагъэукIэ гугъу уезыгъэхь гупсысэ хьэлъэ къызэрыра-
мышажьэм узбек фильмхэр нэгузыужь щIэщыгъуэ ящI, 
дэри апхуэдэ гуэр диIарэт жыуагъэIэу.

Узбекистаным кино щытрахын зэрыщIадзэрэ куэд щIащ. 
1897 гъэм Ташкент щагъэувауэ щытащ япэ фильмыр. 1920 
гъэхэм Бухъэра къалэм япэрей теплъэгъуэ нэгузыужьхэр 
щагъэхьэзырын щIадзащ. 1925 гъэм дунейм къытехьа 
«ЛIэныгъэм и азэн джапIэ» фильмыр нобэрей псалъа-
лъэкIэ «боевик» зыфIащхэм хуэдэт. «Вестерн» фильмхэм 
шу хъыжьэхэмрэ индеец хахуэхэмрэ дагъэлъагъумэ, Узбе-
кистаным щагъэувхэм «истерн»-кIэ уеджэну яхуэфащэт, 
хъыджэбз дахэхэр, сэрей гъэщIэрэщIахэр, пщащэ ягъэ-
кIуасэхэр куэду зэрыхэтым къыхэкIыу.

А илъэс дыдэм ежьа кинотех гъуазджэм Ташкент зыщи-
ужьын щIидзэри, «Ишанкули» мыдрисэр щылэжьа унэм 
Азие Курыт псом цIэрыIуэ щыхъуа «Шарк Юлдузи» кино-
студиер къыщызэIуахауэ щытащ. 1936 гъэм абы къэралым 
хабзэкIэ къыфIищащ «Узбекфильм» цIэр.

А лъэхъэнэм пхагъэкIыну зыхуей гупсысэкIэм ипкъ иткIэ, 
ягъэув теплъэгъуэ псоми къудамитIу загуэшырт: зыр - 
пасэрей хабзэхэм ебэнырт, адрейр - «къуэкIыпIэ гъэщIэ-
гъуэн» мыхьэнэм хуагъакIуэрт.

Зауэ нэужь лъэхъэнэм цIэрыIуа хъуа режиссёрхэм 
ящыщщ Аббасов Шухрат. «Ташкент щIакхъуэм и къалэщ» 
(1968), «Уэ узеиншэкъым» (1970) фильмхэмкIэ цIэрыIуэ 
 хъуащ а зэманым узбек кинематографыр. Ауэрэ абыхэм 
къалъэщIыхьащ «Али Бабарэ хъунщIакIуэ 40-мрэ», «Лъа-
гъуныгъэм и хъищэ», «Лъагъуныгъэмрэ гужьгъэжьымрэ», 
«МафIэ къызыпылъэлъ бэрэбанхэр», къинэмыщIхэр.

Нобэ зыми хужыIэнукъым узбек киногъуазджэр хуэмыхуу 
лажьэу. Абы щыцIэрыIуэщ режиссёрхэу Разыков Юсуп, 
Туйчиев Ёлкин, Шахобиддинов Iэюб сымэ. Иужьрей илъэ-
ситхур къапщтэмэ, къэралым и мылъкукIэ фильм 60, уней 
хьэрычэтыщIэхэм я ахъшэкIэ - 200-м нэс трахащ.

Киногъуазджэм и лэжьакIуэ Абикеевэ Гульнарэ зэре-
плъымкIэ, узбек IэщIагъэлIхэр Индием доплъей. «Бжыгъэр 
фIагъым токIуэ» хабзэм темыту пхужыIэнукъым. 2008 гъэм 
Узбекистаным къыщащтащ «Лъэпкъ сериалхэр» програм-
мэр, абы елэжь киностудиер Ташкент дэтщ.

Я бзэмрэ я хабзэмрэ зэрахъумэжын Iэмалу кинор 
къызэрагъуэтамкIэ узрагъэхъуапсэми, узбекхэм ягъэува 
фильмхэми мымащIэу яхэтщ дагъуэ зыхуащIхэр, «кIэи пэи 
зимыIэхэр». Сыту пIэрэ абы и щхьэусыгъуэр? ИщхьэкIэ зи 
цIэ къитIуа Шахобиддинов Iэюб зэрыхуигъэфащэмкIэ, 
нобэкIэ Узбекистаным ахъшэшхуэ зытекIуадэ фильм 
щытрахыркъым. Уеблэмэ языныкъуэ режиссёрхэм доллар 
мини 10 нэхърэ нэхъыбэ зытемыкIуадэ теплъэгъуэ къы-
зэрыкIуэ дыдэхэр ягъэув. Ар зэреплъымкIэ, абы и щхьэусы-
гъуэр апхуэдэ фильмым текIуэдар къыщIэ мыкIыжынкIи 
зэрыхъунурщ. ЦIэрыIуэ зыщI фильмым артистым фей-
дэшхуэ къыхуихьыркъым, сыту жыпIэмэ, режиссёрхэм 
абыхэм ахъшэшхуэ иратыфыркъым. Езы артистхэми нэ-
хъыбэ къалэжьын папщIэ, зэуэ фильм зыбжанэм хохьэри, 
мыхьэнэ зимыIэ теплъэгъуэ зэщхь гуп ягъэув. Езы кино 
утыкури зэчиишхуэ зыбгъэдэмылъ артистхэм якудащ. Ре-
жиссёрыфIхэр я фильмхэм илъэситI-щыкIэ елэжь хабзэщ. 
Ахъшэ зэрамыIэм къыхэкIыу, мыбыхэм лэжьыгъэр ма-
зищым ягъэхьэзырри йожьэж. Аращ Iэзагъ зыбгъэдэмылъ 
артистхэр ягъэджэгун хуей щIэхъур.

ЛэжьэкIэ зыщIэхэм дагъуэ къызыхуагъуэтыжыф щхьэкIэ, 
дэ а гъуэгум иджыри дытехьакъым. Ди республикэм кино-
студие нобэ-пщэдей къыщызэIуах жаIэурэ, зы лIэщIыгъуэр 
иухри, адрейм щIидзащ.

Узбекистаным
щагъэув  фильмхэр ЦIыхум хэлъыфынкIэ хъуну хьэл-щэн 

дахэ куэдым: цIыхугъэ лъагэм, зэхэщIыкI 
куум, пэжыгъэ нэсым, псэ къабзагъэм – 
и цIэр ирапх ди тхыгъэ кIэщIыр зытеухуа 
нэхъыжьыфIым. Ар Ислъэмей  къуажэм 
щыпсэу, зи IуэхущIафэ дахэхэмкIэ, и 
гъа щIэ купщIафIэмкIэ жылагъуэм 
цIэрыIуэ щыхъуа Щомахуэ Мухьэмэдщ.

Бахъсэн щIыналъэм хыхьэ Къызбрун 
ЕтIуанэ (иджы Ислъэмей) къуажэм 1939 
гъэм къыщалъхуащ Мухьэмэд. Мэкъумэ-
шыщIэ бынунагъуэшхуэм къыщыхъуа щIа-
лэр гуащIэдэкI лэжьыгъэм щIапIыкIащ, 
абы зыпыIуимыдзу, адэ-анэм зэрызащIи-
гъакъуэм гупсэхугъуэ къриту къэтэджащ. 
Езым зэрыжиIэмкIэ, лэжьыгъэращ цIыхум 
и хьэл-щэнхэм ящыщ куэд зэтезыгъэувэр, 
и зэманыр илъытэрэ и гурылъ псоми 
зэрыхунэсын ерыщагъи къыхэзылъхьэр.

Курыт школыр ехъулIэныгъэкIэ 1958 
гъэм  къиуха нэужь, Мухьэмэд Бахъсэн 
къа лэм дэт «Мэкъумэштехникэ» зэгухьэ-
ныгъэм щылэжьащ, иужькIэ дзэм ира-
джэри, илъэсищкIэ къэралым къулыкъу 
хуищIащ. А къалэныр фIыщIэ пылъу зэ-
фIиха нэужь, Щомахуэр хунэсащ и гу лъа-
щIэм щихъумэ хъуэпсапIэр, щIэныгъэ нэ-
хъыщхьэ зэгъэгъуэтыныр, нахуапIэ щIы-
ным. 1964 гъэм ар щIэтIысхьащ КъБКъУ-м 
и химие факультетым икIи ехъулIэныгъэ 
иIэу къиухащ. IэщIагъэлI щIалэм лэжьэн 
щыщIидзащ проводник ныкъуэхэм къыха-
щIыкI Iэмэпсымэхэр щащI заводым 
 (НЗПП), иужькIэ химик нэхъыщхьэу ира-
гъэблэгъауэ щытащ Къэбэрдей-Балъ-
къэрым и токсикологие лабораторэм. Абы 
лэжьыгъэр щызэтригъэувэри, аргуэру за-
водым къигъэзэжауэ щытащ.

БлэкIа лIэщIыгъуэм и 80 гъэхэм я 

Ди газетым и ныбжьэгъуфI
пэщIэдзэм Мухьэмэд лэжьащ Москва дэт, 
спорт щыгъынхэр щад, къэхутэныгъэхэр 
щрагъэкIуэкI фабрикэм и унафэщIым и 
япэ къуэдзэу, Къэбэрдей-Балъкъэрым 
иужькIэ къыщызэIуаха абы и къудамэм и 
пашэу. ИужькIэ ар илъэс куэдкIэ щыIащ 
«Кристалл» щIалэгъуалэ спорт ком-
плексым, абы и тхьэмадэм и къуэдзэ къа-
лэныр игъэзащIэу.

Пщэрылъ къыхуащI сыт хуэдэ Iуэхури, 
щытхъу пылъу дапщэщи зэфIигъэкIащ 
IэщIагъэлI Iэзэм. Лэжьыгъэм щызыIэри-
гъэхьэ ехъулIэныгъэхэм мызэ-мытIэу къа-
пэкIуащ щIыхь, фIыщIэ тхылъхэр. 
Мухьэмэд и сурэтышхуэ фIэлъащ Круп-
скэм и цIэр зэрихьэу Налшык дэта библио-
текэм (иджы Мэлбахъуэ Тимборэ и цIэр 
зезыхьэ Лъэпкъ библиотекэ), ди республи-
кэм и къэхутакIуэ нэхъыфIхэм яхэту. Абы 
къыхуагъэфэщащ дамыгъэ лъапIэхэри.

Зи лэжьыгъэ IэнатIэм хьэлэлу пэрыта, и 
щIэныгъи, и зэфIэкIи къэралым и ехъу-
лIэныгъэм хуэзыгъэпса Щомахуэ Му хьэ-
мэд мы зэманым пенсэм кIуами, зэи 
Iуэхуншэ хъуркъым. Ар жыджэру хэтщ рес-
публикэм, къалащхьэм щекIуэкI жылагъуэ 
Iуэхухэм, ядолажьэ пенсионерхэм, лэжьы-
гъэм и ветеранхэм я зэгухьэныгъэхэм, нэ-
гъуэщIхэми.

«Адыгэ псалъэ» газетым и ныбжьэгъу-
фIыр усэ тхыным дехьэхри, ди щIэджы-
кIакIуэхэм ядогуашэ и къалэмыпэм 
къыпыкI тхыгъэхэмкIэ. Нобэрей къыдэкIы-
гъуэм тыдодзэ Щомахуэм ЦIыхубзхэм я 
махуэшхуэм хуэщIа и хъуэхъур. Нэ-
хъыжьыфIым дэри дохъуэхъу и гъащIэм 
хэт бзылъхугъэхэр хуэузыншэну, и унагъ-
уэм, абы къихъуэ щIэблэм я насып куэд 
илъагъуну.

ТАМБИЙ Линэ.

НАЛШЫК къалэ дэт, Там-
бий Пагуэ и цIэр зезыхьэ 
 24-нэ курыт еджапIэм и му-
зейр къэпщытакIуэ гупым 
зрагъэпщэн яIакъым, ап-
хуэдизкIэ ар музей щIэ-
ныгъэм и жыпхъэм иту, абы 
къигъэув мардэхэм тету 
къызэгъэпэща хъуати. Къэ-
бэрдей-Балъкъэрым и щы-
хьэрым «ЩIыхьым и къа-
лэ» цIэ лъапIэр къызэрыхуа-
гъэфащэрэ илъэс 12 щри-
къум ирихьэлIэу еджапIэм 
къызэригъэпэща гъэлъэ-
гъуэ ныгъэм хэлът Хэку за-
уэшхуэм и лъэхъэнэм ди 
щIыналъэм щекIуэкIа зауэ 
гуащIэм щыщ теплъэгъуэ-
хэр къызыхэщ сурэтхэр, 
хьэп шыпхэр, зауэлIхэм я 
дэф тэрхэр, дамыгъэхэр, 
фIы щIэгуапэ тхылъхэр. 
Дэт хэнэ зы хьэпшыпми къи-
Iуатэм, ар зытеухуам узы-
щы гъэгъуазэ тхыгъэ кIэщI-
хэр ящIыгъут, зытеп сэ-
лъыхь  Iуэхугъуэхэри 
 къы щы  хъуа зэманым те  -
щIы хьауэ зэкIэлъыгъэ кIуат.  
КъэпщытакIуэхэм я пащхьэ 
къралъхьа гъэлъэгъуэны-
гъэр Хэку зауэшхуэм и 
илъэ схэр ди щIыналъэм и 
тхыдэм щыщ зы Iыхьэу, 
лIыхъужьыгъэкIэ гъэпсауэ, 
лъэ хъэнэм и дамыгъэу 
къы зэрынар къызыхэщ 
пса лъэмакъ купщIафIэкIи 
къызэщIэкъуэжат.

Зэпеуэм хыхьам и лэжьы-
гъэм хуэфащэ пщIэ хуи-
щIыну къалэн зиIахэм псом 
нэхърэ нэхъ гукъинэж ящы-
хъуар зи гъащIэри зи дуней-
ри лъэпкъ зэхэ щIы кIыр 
къэIэтыным, адыгэ IуэрыIу-
атэр тхыжауэ щIэб лэм къа-
хуэгъэнэным телэ жьа узэ-
щIакIуэм, щIэныгъэ, жыла-
гъуэ, къэрал лэ жьакIуэ нэсу 
дунейм тета Тамбий Пагуэ 
(1873-1928гъ.гъ.), и цIэм еп-
ха хьэпшыпхэмрэ Iэмэп-

Зихуэдэ щымыIэ 
гъэтIылъыгъэхэр

сымэхэмрэт. ФIэщ щIы-
гъуейщ зы адыгэ узэ щIакIуэ 
и щIэин, къыщIэна 
 хъугъуэфIыгъуэ псори къы-
зэщIиубыдэу адыгэ хэгъэ-
гухэм музей щыгъэтауэ, 
плIанэпэ зиIэ щыIэу. Узэ-
щIа кIуэм и цIэр зезыхьэ 
еджа пIэм абы хуэфащэ 
пщIэр наIуэ ищIащ и фэ-
еплъыр зэрихъумэмкIэ. Му-
зейм ущрихьэлIэнущ Там-
бийхэ я лъэпкъымрэ пыу-
хыкIауэ Пагуэ и унагъуэмрэ 
щыщ цIыхухэм я нэгур къы-
зытещ сурэтхэм, абы хэм 
ирагъэкIуэкIа лэжьыгъэм-
рэ къызэранэкIа Iуэху щIа-
фэ хэмрэ щыхьэт ятехъуэ 
тхыдэ икIи архив тхылъым-
пIэхэр, узэщIакIуэм и Iэда-
къэщIэкIхэр щызэхуэхьэса 
тхылъхэр, нэгъуэщI фIы-
гъуэ куэди.

Мыбдеж къыщыхэгъэ-
щын хуейщ адыгэ узэщIа-
кIуэм и цIэр курыт еджа-
пIэм фIэщыныр зи жэр-
дэму, 2012 гъэм еджапIэм и 
унафэщIу щыта Ачмыжь 
Светланэ и цIэр. Абы и фIы-
гъэ хэлъщ Тамбий Пагуэ те-
ухуауэ щыIэ къэхутэныгъэ-
хэм еджапIэр зэрыдихьэ-
хам, архивхэр, уней 
 гъэ  тIы лъыгъэхэр, къэ ху  тэ-
ныгъэхэр щIапщытыкIыу 
зэрыхуежьам. Илъэс бжы-
гъэм и кIуэцIкIэ зэхуахьэса 
щIэныгъэр зыхуэбгъэдэн 
щымыIэ гъэтIылъыгъэ те-
лъыджэу нобэ къалэ еджа-
пIэм иIэщ.

ЕджапIэ музейм и 
 уна фэщIыр адыгэбзэм-          
 рэ лъэпкъ  литературэм кIэ 
егъэ джакIуэ Къэрэгъул 
Лерэщ. ЕгъэджакIуэмрэ 
ея нэ классым щIэс абы и 
гъэсэн цIыкIухэмрэ къэп-
щытакIуэ гупыр дэзыхьэх 
хъыбар гъэщIэгъуэнхэмкIэ 
Тамбий Пагуэ и гъащIэмрэ 
и дуней тетыкIамрэ теп-

сэлъыхьащ, хъугъуэфIы-
гъуэщым щIэлъ хьэпшыпхэ-
ми щагъэгъуэзащ. Ипэжы-
пIэкIэ жыпIэмэ, узэщIакIуэм 
теухуауэ еджапIэ музейм и 
гъэтIылъыгъэхэм къэрал 
хъумапIэхэр иригушхуэну 
гъэщIэгъуэнщ.

Апхуэдэу къэпщытакIуэ 
гупым гулъытэ хэха хуи-
щIащ еджакIуэхэм, егъэ-
джакIуэхэмрэ гъэса кIуэ-
хэмрэ, унафэщIхэм «Нал-
шык ЩIыхьым и къалэщ» 
гъэлъэгъуэныгъэмрэ Там-
бий Пагуэ и фэеплъым епха 
хьэпшыпхэмрэ ныбжьы-
щIэ  хэм я зэхэщIыкIым хау-
хуа нэу, хэкупсэу къэгъэ тэ-
джыным хуэгъэпсауэ зэры-
щытым. ИщхьэкIэ къыщыд-
гъэлъэгъуа Iуэхугъуэхэм 
теу хуа къэхутэныгъэхэр 
еджа кIуэхэм щIэх-щIэхыурэ 
ирагъэкIуэкI, щIэнIуатэхэр 
зэхашэ, гъэлъэгъуэны-
гъэхэр щIэуэ къыкъуэкIа 
тхылъымпIэхэмрэ хъыбар-
хэмкIэ къагъэщIэрэщIэж.

Зэпеуэр музей лэжьы-
гъэм и пщIэр къэIэтыным 
хуэгъэзами, щIалэгъуалэм 
Хэкум хуиIэпхъэ лъагъуны-
гъэр къызэщыгъэуным, 
абы къыщыжын, ар хъумэн 
икIи лъытэн зэрыхуейм 
хуэу нэтIащ. Абы и IуэхукIэ 
жыпIэмэ, зи къэралыгъуэр 
илъэси 100 ирикъу Къэбэр-
дей-Балъкъэрым и щIэблэр 
зэрыбгъэсэн гъуэмылэ те-
лъы джэхэр щыIэщ, ар хэIу-
щIыIу щIын, утыку къишэн 
фIэ кIа къэплъыхъуэн 
щымыIэу.

ШУРДЫМ Динэ.

ЩОМАХУЭ Мухьэмэд

Гъатхэ хъуэхъу

Ди цIыхубзхэм я дахагъыр,
Я Iущагъыр пхуэIуэтэнкъым,
Ар ди шыпхъухэщ, ди анэ дыщэщ,
Ди щхьэгъусэщ, лъэпкъ гъэкIуатэщ!
Бынунагъуэр зыгъэгушхуэр,
Анэ Iущырщ, зи бзэр IэфIырщ,
ФIыщIэу щыIэр зэтхьэлIэнур
Япэу арщи, шэч хэмылъ!
Нобэ махуэр насыпышхуэщ,
Псом ди дежкIи гуфIэгъуэшхуэщ,
Нобэ хуэдэу махуэ къэскIэ,
Нэмысышхуэ фэ къыфлъос!
Гугъу фадехьми, нэрылъагъущ
Фи бын цIыкIухэм я быныжхэм,
Губзыгъагъэу ябгъэдэлъыр -
Куэд фи фIыгъэщ, ди цIыхубзхэм.
Анэ гуапэщ, шыпхъущ, щхьэгъусэщ!
Гъатхэ дахэу а махуэшхуэм
ФIыгъуэу пылъыр пхужыIэнкъым,
Зы къэкIыгъи дунейм теткъым,
А лъэхъэнэм къэмыушу.
Гъагъэу, пщIыпщIу ар щыслъагъукIэ,
Гур дыхохъуэ, лъэри щIокI,
СеIэ-сепхъуэу, къарум хэхъуэу,

Гъатхэ махуэм ещхьу сохъу!
Удз дахащэхэр къэгъагъэу,
Уэси мыли къыщыткIужкIэ,
Уэрэд дахэхэр кърашу,
Къуалэбзухэр къытхуокIуэж.
Я псэупIэр къалъыхъуэжу,
Гужьеяуэ къалъэтыхь.
ГъащIэм къарет дэрэжэгъуэ,
Узэкъуэтым, ар IэфIыпсщ.
Гъатхэм ещхьу, фыщIэращIэу,
Ди цIыхубзхэр фытхуэпсэу,
Гуныкъуэгъуэ зы фимыIэу,
Фи унагъуэм, щIэблэ дахэм
ГуфIэгъуэшхуэ ядэфлъагъуу,
Илъэсищэ къэвгъэщIэну
Ди Тхьэ лъапIэм сыфхуолъэIу.
Сэ фэр папщIэ сымыувыIэу,
Жэщи махуи сыхъуэхъуэнущ,
А си хъуэхъухэм ящыщ куэди,
КъывэхъулIэмэ, гур хэхъуэнущ.
Хъуэхъуу щыIэм я нэхъ лъапIэр,
ЗыщIэр ди Тхьэрщи, ар хьэкъщ.
НэхъыфI дыдэу 
                                  ар зэхъуэхъухэм
Япэ фитщи, хэлъкъым шэч.
ЖызмыIэфу къэна псори,
Алыхьышхуэм къыфхупищэ,
Узыншагъэ быдэ фиIэу
КъэвгъэщIэну илъэсищэ!

Налшык къалэ мы махуэхэм щокIуэкI курыт щIэны-
гъэ щызрагъэгъуэт IуэхущIапIэхэм епха музейхэмрэ 
Хэку зауэшхуэм теухуа гъэлъэгъуэныгъэхэмрэ я зэ-
хьэзэхуэр. Зауэм, лэжьыгъэм, IэщэкIэ зэщIэузэда къа-
рухэмрэ хабзэхъумэ IэнатIэхэмрэ я ветеранхэм и Нал-
шык къалэ зэгухьэныгъэм къыхилъхьа жэрдэмыр 
Егъэ джэныгъэмкIэ къалэ IуэхущIапIэм диIыгъащ. 
З эхьэзэхуэм гъэщIэгъуэн куэд утыкум кърилъхьащ, 
дэтхэнэри гуимыхужу, гъэсэныгъэмрэ щIэныгъэмкIэ 
мыхьэнэшхуэ яIэу. Ауэ зихуэдэ щымыIэ гъэтIылъы-
гъэхэр зиIэ еджапIэхэр къыхэкIащ, ахэр зэрызэхэлъ, 
зэрахъумэ, еджэныгъэм зэрыхалъхьэ и лъэныкъуэкIэ 
хуабжьу хьэлэмэт къыпщыхъуу.



Ди газетым и

Джэгум къыхахуащ 

УРЫСЕЙ Федерацэм фут-
болымкIэ и етIуанэ диви-
зионым и Япэ гупым 2021 - 
2022 гъэхэм щекIуэкI зэ хьэ-
зэхуэм и гъатхэ-гъэмахуэ 
лъэ хъэнэ зэIущIэхэм щIа-
дзащ. Абы хыхьэу блыщ-
хьэм «Спартак-Налшыкыр» 
ЕсэнтIыгу къалэм щыIу-
щIащ зэпеуэм и иужь дыдэ 
увыпIэм щыщыт щIыпIэ ко-
мандэм.

Зэман кIыхькIэ официаль-
нэ зэIущIэхэр езымыгъэ-
кIуэ кIа футболистхэм щтэIэ-
щтаблэу зэпэщIэтыныгъэр 
ирагъэжьащ. ПэщIэдзэ да-
къикъэхэм джэгур нэхъыбэу 
щекIуэкIыр губгъуэм икурт. 

ЗэIущIэм и япэ Iыхьэм и 
ныкъуэр блэкIауэщ коман-
дэхэм жыджэрагъ гуэр къа-
гъэлъагъуэ щыхъуар. Япэу 
къыхэжаныкIащ хэгъэрей-
хэр - Нурхамедовым «Спар-
так-Налшыкым» и штраф-
нойм пэмыжыжьэу къыхита 
топым щхьэкIэ Къардэным 
и гъуэмкIэ иригъэунэтIащ 
«ЕсэнтIыгум» и футболист-
хэм ящыщ зым. АрщхьэкIэ 
къаруушхуэIуэ зрита топыр 
щхьэпрылъэтащ. 

Дакъикъэ зыбжанэ нэхъ 
дэмыкIыу налшыкдэсхэр гу-
пышхуэу ебгъэрыкIуащ хэ-
гъэрейхэм я гъуэм. «Есэн-
тIыгум» и гъуащхьэхъумэ-
хэм яIэщIэкIауэ штрафнойм 
ихьа къудей Къумыкъу Ис-
лъам джэлащ. КъигъэпцIэ-
ну мурад иIауэ судьям къи-
лъытэри ди гъуащхьэхъу-
мэныкъуэм дагъуэ къыхуи-
щIащ. 

КъыкIэлъыкIуэуи зыбжа-
нэрэ «Спартак-Налшыкыр» 

ЗэрыщIадзэжу хэщIыныгъэ ягъуэт

ипэкIэ кIуэтащ. АрщхьэкIэ 
бжыгъэр къызэIуахыным 
пэгъунэгъу хъуртэкъым - то-
пыр гъуэм жыжьэ дыдэу 
блэлъэтырт е есэнтIыгу дэс-
хэм я гъуащхьэхъумэхэм еб-
гъэрыкIуэныгъэр пасэу къы-
зэпаудырт. 

ЗэIущIэм и япэ Iыхьэм и 
иужьрей дакъикъэхэм 
ящыщ  зым ди щIалэхэм Iэ-
малыфI яIащ бжыгъэр къы-
зэIуахыну. Угловой къыха-
там иужькIэ хэгъэрейхэм я 
гъуащхьэтетым топыр къы-
хуэмыубыду IэщIэцIэфты-
жащ. ЛIуп Ислъам пэгъу-
нэгъуу ар къехуэхыжащ, ауэ 
гъуэм дыхьэным сантиметр 
бжыгъэ фIэкIа имыIэжу 
 губгъуэм икумкIэ кIуэцIри-
хуащ «ЕсэнтIыгум» и гъуащ-
хьэхъумэм. 

Загъэпсэхуу къихьэжа 
нэу жьи командэхэм джэгу-
кIэ дахэ къагъэлъэгъуа-
къым. Шынагъуэншэ еб гъэ-
рыкIуэныгъэ закъуэтIакъуэ-
кIэ зэхъуэж мыхъумэ, зэпэ-
щIэтыныгъэм и нэхъыбэр 
щекIуэкIыр джэгупIэ губ-
гъуэм икурт. 

54-нэ дакъикъэр екIуэкIыу 
ди щIалэхэм къыкIэлъыкIуэ 
дагъуэр къыхуащIащ. Шу-
махуэ Заур хабзэм къемызэ-
гъыу къигъэувыIащ япэ 
ищауэ ди гъуэмкIэ зыунэтIа 
хэгъэрейхэм я футболис-
тыр. Абы кърикIуа штраф-
нойм «ЕсэнтIыгум» зыри 
кърихыфакъым. 

Куэд дэмыкIыу хьэщIэхэр 
ипэкIэ кIуэтащ. Ебгъэры-
кIуэныгъэм хэту топыр къы-
Iэрыхьауэ Маммадовым и 
гъуэм хуэкIуэ джэгум къы-
хыхьагъащIэ Бахъсэно къуэр 
еIунщIри, ириудащ Исай-
киным. Хабзэр къызэпы-
зыуда иужьрейм судьям да-
гъуэ къыхуищIащ. Штраф-

нойм еуащ Дэхъур, арщхьэ-
кIэ хэгъэрейхэм ягъэува 
«блыным» топыр къигъэ-
лъеижащ. 

ЗэIущIэм хухаха зэман нэ-
хъыщхьэр иухыным дакъи-
къитху нэхъыбэ имыIэжу 
«ЕсэнтIыгур» зы цIыхукIэ 
нэхъ мащIэу къэнащ. Ап хуэ-
дэ щIэщхъур и командэм 
къы хуихьащ къыкIэлъыкIуэу 
топджэгу мардэр къызэ-
пызыуда Исайкиным. ЕтI-
уанэ дагъуэм иужькIэ ар су-
дьям джэгум хихуащ. 

Зы цIыхукIэ нэхъыбэ пэт-
ми, къэнэжа зэманым 
«Спар так-Налшыкым» бжы-
гъэм зригъэхъуэжыфа-
къым. ЗэIущIэ пщыкIуийм 
иужькIэ, очкоиплI фIэкIа 
имыIэу зэхьэзэхуэм и тур-
нир таблицэм и иужьрей 
увыпIэм щыт «ЕсэнтIыгум» 
къыкIэлъыкIуэ текIуэныгъэ 
мащIэр и унэ щызыIэри-
гъэхьащ. Гъатхэ-гъэмахуэ 
лъэхъэнэм и япэ зэIущIэм 
«Спартак-Налшыкым» япэ 
очкоитIыр щыфIэкIуэдащ. 

ЕтIощIанэ джэгугъуэм и 
адрей зэIущIэхэм мыпхуэдэ 
бжыгъэхэр къарикIуащ: 
«Биолог-Новокубанск» 
(Про гресс) - «Мэшыкъуэ-
КМВ» (Псыхуабэ) - 2:1, СКА 
(Дон Iус Ростов) - «Дружба» 
(Мейкъуапэ) - 1:0, «Дина-
мо» (Ставрополь) - «Анжи» 
(Мэхъэчкъалэ) - 2:3, «Леги-
он-Динамо» (Мэхъэчкъалэ) 
- «Форте» (Таганрог) - 1:1, 
«Алания-2» (Владикавказ) - 
«ТIуапсы» (ТIуапсы) - 1:4, 
«Ротор-2» (Волгоград) - 
«Кубань-Холдинг» (Павлов-
ская) - 0:0. Новоросийск и 
«Черноморец»-мрэ Песча-
нокопскэм и «Чайка»-мрэ я 
зэIущIэр гъатхэпэм и 23-м 
ягъэIэпхъуащ. 

КъыкIэлъыкIуэ джэгу-
гъуэр «Спартак-Налшы-
кым» и унэ щригъэкIуэкIы-
нущ. Гъатхэпэм и 13-м абы 
къригъэблэгъэнущ Про г-
рес сым и «Биолог-Ново-
кубанск»-р. 

ЖЫЛАСЭ Замир. 

Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал уни-
верситетым иджыблагъэ щагъэ-
лъэпIащ зи ныбжьыр жьантIэгъа-
фIэ дахэм хыхьа, композитор цIэ-
рыIуэ, Урысей Федерацэмрэ Адыгэ 
Республикэмрэ гъуазджэхэмкIэ 
щIыхь зиIэ я лэжьакIуэ, КъБР-м и 
цIыхубэ артист, УФ-м и Композитор-
хэм я  зэгухьэныгъэм и саугъэтым и 
лау реат, Къандур Мухьэдин и 
саугъэ тыр зыхуагъэфэща ХьэIупэ 
Джэб рэIил.

«МАЗАЕМ и 20-м композитор, адыгэ 
макъамэ гъуазджэм и классик цIэ-
рыIуэ ХьэIупэ ДжэбрэIил и ныбжьыр 
илъэс 80 ирикъуащ. Ныбжьыр дахэ-
ми, гурыщIэ къабзэм ар гукIи пкъыкIи 
жьы ищIыркъым, сыт щыгъуи жанщ, 
гупсысэмрэ гушыIэмрэ и Iэпэгъущ», - 

ГУПЫМ я лэжьыгъэр 
ящы  зыгъэпсынщIэ, щIэ-
щы гъуэ ящызыщI, чэн-
джэщ кIэ къахуэщхьэпэ 
цIыху щхьэхуэхэр зэры-
щы Iэр гуапэщ. Инста-
грам напэкIуэцIым щы-
цIэ рыIуэ, зи лэжьыгъэхэр 
хэIущIыIу щыхъуа куэд 
гупым сэбэп къахуэхъу-
мэ яфIэфIу къахуобла-
гъэ. ЩIэблэм хуэгъэза 
лэжьыгъэм хэлъ хьэ ны-
гъэ хуэщIын Iуэхум ап-
хуэдэу цIыхухэр къазэры-
пэджэжыр гуапэщ икIи 
щхьэпэщ. 

Техникэм я зэманым 
к ъэхъу иджырей сабий-
хэр бзэм дебгъэхьэхын 
щхьэкIэ дерсхэм бгъэ-
дыхьэкIэ щхьэ хуэкIэ уб-
гъэдыхьэу нэхъ гъэщIэ-
гъуэну бухуэн хуейщ, 
иджырей щIэблэр къызэ-
рыдэмыхьэхыгъуа фIэр 
къэплъытэу. Зэпымы ууэ 
щIэм лъыхъуэ Къармэ-
Мэздэгу Iэсият и лэжьы-
гъэм сабийхэр нэхъ те-
гушхуауэ анэ дэлъхубзэм 
ирипсэ лъэ ным хуэщIа Iэ-
мал, джэгукIэ зэмылIэу-
жьы гъуэ хэр къыщигъэ-
сэ бэп зэпытщ. Аращ 
цIыху щхьэ хуэхэр къри-
гъэблагъэурэ и дерсхэр 
нэхъ хьэ лэмэту щIиуб-
зыхур, сабийхэм щIэщы-
гъуэ ящы хъун хуэдэу. 

ХьэIупэ ДжэбрэIил ягъэлъапIэ

жаIэ ХьэIупэр зыцIыхухэм.
ЦIыпIынэ Аслъэн и цIэр зезыхьэ 

Лъэпкъ центрым къызэригъэпэща 
пшыхьым хэтащ КъБКъУ-м и ректо-
рым и къалэнхэр зыгъэзащIэ Алътуд 
Юрэ. Абы зэрыжиIамкIэ, ХьэIупэ 
Джэб рэIил зи зэфIэкIыр пкъыгъуэбэу 
зэхэт, зи гупсысэр щхъуэкIэплъыкIэ, 
зи IэдакъэщIэкIхэр щIэщыгъуэ цIыху 
закъуэтIакъуэхэм языхэзщ. «Ди лъэп-
къым насып Тхьэм къритати, Джэб-
рэIил хуэдэ цIыхухэр диIэт. А нэхъы-
жьыфIыр пцIыхуныр, ар уи псэлъэ-
гъуу щытыныр, и IэдакъэщIэкIхэм 
ущыгъуэзэныр, и псалъэ зэхэпхыныр 
пщIэщ», - жиIащ Алътудым.

УнафэщIым ХьэIупэ ДжэбрэIил зэ-
хилъхьа псынщIэрыпсалъэхэр зэрыт 
тхылъ фафIитI тыгъэу иритащ, абы 
пэмыплъа тхьэмадэр игъэгуфIэу. Ар 
гурыIуэгъуэт: ДжэбрэIил и псын щIэ-

рыпсалъэхэр зэрыIыгъыу зэи зы-
щIыпIи къыщытехуатэкъым.

«ХьэIупэ ДжэбрэIил гъэщIэгъуэн 
къытщызыщIыр абы Тхьэм къритауэ 
бгъэдэлъ зэчийм и закъуэкъым. Ар 
дунейпсо макъамэ гъуазджэм и лъэ-
хъэнэщ. Абы и цIыхуфIагъым, зэхэдз 
имыIэу цIыкIуми инми гуапэу зэрыху-
щытым уехъуэпсэн хуэдизщ, апхуэ-
дизкIэ узыIэпешэри», - къыщыхигъэ-
щащ и псалъэм Дунейпсо Адыгэ 
Хасэм и тхьэмадэ Сэхъурокъуэ Хьэу-
тий.

«Илъэс щэ ныкъуэ нэхърэ нэхъыбэ 
хъуащ сэ ДжэбрэIил зэрысцIыхурэ. 
Апхуэдиз илъэсым къриубыдэу бгъэ-
ныбжьэгъу цIыхум и дуней тетыкIэри, 
и гупсысэкIэри, и гум ихъыкIри къыу-
мыщIэнкIэ Iэмал иIэкъым. КIыхьу 
утепсэлъыхьыфынущ, куэди пхужыIэ-
нущ. Ауэ, сэ зы Iуэхугъуэ закъуэм 
нэхъ тезгъэщIэнт - зи гупсысэкIэр 
хуабжьу хьэлэмэт ДжэбрэIил цIыху 
пэжщ. Уигъэлъыхъуэну! Фегупсыс 
абы!» - жиIащ философие щIэны-
гъэхэмкIэ доктор Хъурей Феликс.

Пшыхьым икIыхьагъкIэ универси-
тетым и къудамэ зэмылIэужьыгъуэ-
хэм щIэныгъэ щызэзыгъэгъуэт ныб-
жьыщIэхэр ДжэбрэIил и усэхэм къе-
джащ, абы и усэбзэм хэлъ къарум 
едаIуэ псори иумэхъыу.

ГушыIэкIэ гъэнщIа, гупсысэкIэ гъэ-
кууа псалъэу ДжэбрэIил а пщы хьэ-
щхьэм жиIар щIалэгъуалэм щIэх 
ящыгъупщэжыныр фIэщщIыгъуейщ. 
«ЩIалэгъуэр напIэ дэхьеигъуэщ, си 
ныбжьэгъу цIыкIухэ! Фыпсэу, фыгу-
фIэ, дунейм и IэфIыр зыхэфщIэу фы-
тет, цIыхур фIыуэ флъагъу! Си гъа-
щIэр макъамэм естащ, абы хузиIэ 
 лъагъуныгъэри щIэблэм хэслъхьэну 
сыхущIэкъуащ икIи сыхущIегъуэжа-
къым. Фэри фызыхущIемыгъуэжын 
гъуэгур къыхэфх, фызэмыплъэкIы-
жуи фрикIуэ!» - игъэIущащ пшыхьым 
и кIэухым щIалэгъуалэр ХьэIупэ 
Джэб рэIил.

ШУРДЫМ Динэ.

«Адыгэ цIыкIухэм» я 
дерс щIэщыгъуэхэр

Щап хъэ зытрах, ехъулIэ-
ныгъэ зиIэ цIыкIуи ини 
къригъэблагъэурэ дерс 
щIэ щыгъуэхэр икIи гу-
къи нэжхэр къыхузэра-
гъэпэщ. Апхуэдэу цIыкIу-
хэм я хьэ щIащ пщафIэ 
Iэзэ Инстаграм напэ-
кIуэцIым зи шхы ны гъуэ-
хэр хэIущIыIу щы зыщI 
адыгэ пщащэ жыджэр 
Хьэлышх Алинэ, Налшык 
къалэм и гимназие  №4-м 
и еджа кIуэ, къэфакIуэ 
гупым я бэрэбэнауэ 
Мэщ кIуашэ Алим, адыгэ-
бзэмкIэ егъэ джакIуэ, 
гупым я анэ дэлъ ху бзэ 
дерс хэр мазэм зэ щIэщы-
гъуэу езыгъэкIуэкI, Нал-
шык къалэ администра-
цэм щэнхабзэмкIэ и уп-
рав ленэм Кэнжэ къуа-
жэм ЩэнхабзэмкIэ щиIэ 
унэм и методист, арджэн 
щIы кIэм хуэIэзэ пщащэ 
адыгэ псэ Тэтэр Iэминэ, 
адыгэ хабзэм фIыуэ щы-
гъуазэ, кIэн джэгу адыгэ 
джэгукIэм сабийхэр хэ-
зыгъэгъуэза, кIэн уанэр 
езыр-езыру зыгъэхьэ зы-
ра щIалэщIэ Гугъуэтыж 
Артур, сымаджэр япэу 
дэIэпыкъуэгъу хуей щы-
хъукIэ хуа щIэхэм, меди-
цинэ Iэмэ псымэхэр къы-
зэрыбгъэ сэ бэпынум зи 
дерсыр те зыухуа, зи 
IэщIа гъэкIэ фель дшер 

адыгэ пщащэ Мэлей 
Аминэ сымэ, нэ гъуэщI-
хэми. 

Сабийхэр иджырей Iэ-
мэпсымэхэм - компью-
терхэм, планшетхэм, те-
лефонхэм щыдихьэха ди 
зэманым мыпхуэдэ дерс-
хэр цIыкIухэм щIэщы гъуэ 
ящы мыхъункIэ Iэмал 
 иIэ тэкъым. ХьэщIэхэм 
 джэгу щIыкIэм тету са-
бийхэр IэщIагъэ, адыгэ 
джэгукIэ гъэщIэгъуэн-
хэм, ди лъэпкъ шхыны-
гъуэхэм я гъэхьэ зы ры-
кIэм щыгъуа зэ щащIа 
дерс хэр зи гуп сысэ зэ-
рымыубыда гъэсэнхэм я 
деж гукъинэж зэрыщы-
хъуари къэлъы тэгъуейщ. 
Гуп жьейм екIуа лIэ 
цIыкIухэр адыгэ бзэкIэ 
ягъэпсалъэурэ ягъэджэ-
гу, усэ цIыкIухэр ирагъа-
щIэ, диктант ирагъэтх, 
ма къамэхэм ирагъэ-
даIуэ, къагъафэ, хабзэм 
 теухуа Iуэхугъуэхэм, да-
уэдапщэхэм гулъытэ хэр 
 хурагъэщI. «Эльбрус» 
тхылъ те дзапIэм и редак-
тор Мэ лей ФатIимэ къы-
дигъэкIа адыгэ хьэрфы-
лъэхэм я Iэрытххэр са-
бийхэм тыгъэ къахуи-
щIауэ къагъэсэбэп. Усэ 
къед жэнымкIэ зэпеуэ хэм 
щытекIуэхэр ягъэпажэ, 
саугъэт цIыкIухэр тыгъэ 
 хуащIурэ. Псом хуэмыдэу 
цIыкIухэм ягу ирихьа 
 тыгъэхэм ящыщщ мы 
илъэ сыр зи гъэ къаплъэн 
теп лъэ иIэу ягъэхьэзыра 
адыгэ хьэлыуэхэр. Къар-
мэ-Мэздэгу Iэсият Инс-
таграмым щиIэ напэ-
кIуэцIым я  дерсхэм 
ящыщ пычы гъуэхэр, я 
лэжьыгъэ хэр, адыгэ-
бзэкIэ усэ къе джэ сабий-
хэм я видеохэмкIэ ядо-
гуашэ. А напэ кIуэ цIым              
Iэ щIэзыдзхэм,  гу пым 
екIуа лIэхэм я бжыгъэм 
кIуэ пэтми зэрыхэхъуэм 
къегъэлъагъуэ я лэжьы-
гъэр пщIэншэ зэ рымы-
хъур. КIэ щIу жы пIэмэ, я 
лэжьыгъэ псори зытеу-
хуэжар сабийхэр темыза-
шэу нэхъ гъэ щIэ гъуэну, 
щхьэпэу я зэма ныр зэры-
рагъэ кIуэ нырщ. 

Сабийр цIыкIуху анэ-
дэлъ хубзэр яIурыплъ хьэ-
мэ, абы и IэфIагъым деб-
гъэхьэхмэ, езыхэми къа-
щIэхъуэну щIэб лэр а 
псом хуагъэсэнущ. Ара-
щи, «Адыгэ цIыкIухэр» 
щызэ хуэс гуп жьейр бзэ-
щIэкъу, хабзэ мыгъэкIуэд 
жыхуаIэ щIэб лэм хуэдэ 
диIэну, а Iуэхум адэкIи 
къы пы зы щэну гугъэ уэ-
зы гъэщIщ. 

ТЕКIУЖЬ Заретэ. 

ТIыбгэ зи фIэщыгъэ 
 Iуащхьэр Адыгэ Республи-
кэм щыIэщ. Метр 3064-рэ и 
лъагагъщ абы. Кавказ био-
сферэ мэзкъуэдым и къэу-
хьым хохьэ. Нэхъ пыухы-
кIауэ жытIэмэ, Щхьэгуащэ 
ищхьэхэмкIэ къыщыхэлъа-
дэ МэлкIапэ псы бгъунж 
цIыкIум и къежьапIэхэмкIэ 
щыIэщ. ТIыбгэ и бгъуапIэу и 
нэхъ IуплъапIэр Мейкъуапэ 
удэтуи уолъагъу.

ЛЪАХЭХУТЭХЭМ я нэхъы-
бэм зэрытрагъэчыныхьым-
кIэ, щIыпIэцIэр адыгэбзэм 
хэт псалъэхэу «тIы», «бгы» - 
хэм къатехъукIащ. Къра-
гъэкIри «тIыхэм я лъагапIэ», 
«тIыхэм я шытх», «тIы кIапэм 
хуэдэу кIэщI» мыхьэнэхэр 
аращ, езы Iуащхьэмрэ абы 
къедза шытхымрэ къурш 
бжэнхэм я зекIуапIэу ижь-
ижьыж лъандэрэ зэрыщы-
тым къыхэкIыу. 

Къыхэгъэщыпхъэщ, фIэ-
щы гъэр абазэбзэмрэ убы-
хыбзэмрэ «зызыубгъуа» мы-
хьэнэм хуэкIуэу хэт къэп-
сэлъыкIэхэм хуэкIуэу къэзы-
лъытэхэри зэрыщыIэр, езы 
бгыр ищхьэхэмкIэ зэкIэ-
щIэкIуэтауэ зэрыщытым къы-
хэкIыу. 

Iуащхьэр Кавказ биосферэ 
мэзкъуэдым и щIыналъэм 
зэритым а лъэныкъуэмкIэ 
альпинистрэ туристу щы-
зекIуэм я бжыгъэр куэду 
егъэмащIэ. Ар и щхьэусы-
гъуэщ адрей лъагапIэхэм 
уахуэзышэ лъагъуэхэм узыщ-

Мейкъуапэ  удэтуи  уолъагъу
рихьэлIэ зыгъэпсэхупIэ зы-
къизыххэм хуэдэ мы щIыпIэм 
зэрыщумылъагъуми. ЩыIэр 
мэзхъумэхэм я унэ цIыкIу 
зыбжанэщ. 

ЩIыуэпсыр фIыуэ зылъа-
гъухэр щыхьэт зэрытехъуэ щи, 
Адыгэ Республикэм и Iуащхьэ 
нэхъ лъагэхэм ящыщу ТIыбгэ 
зи фIэщыгъэр къэбгъэIу ры-
щIэныр адрейхэм елъытауэ 
куэдкIэ нэхъ тыншщ. Ауэ 
 щыхъукIи, ар зэбгъэхъулIэн 
папщIэ, альпинистхэм зэра-

хьэ Iэмэпсымэхэм хуэди 
 ухуейкъым. 

ТIыбгэ дэкI туристхэм хаша 
лъагъуэхэм ящыщу нэхъ 
 щызекIуэгъуафIэу къалъы-
тэр Щхьэгуащэ и псыхъуащ-
хьэхэм зыщизыгъэзэгъа 
 Гъуазэрыплъ къуажэ цIыкIум 
укъыдэкIыу, псышхуэм телъ 
лъэмыжым узэпрыкIрэ «Кав-
каз» турбазэм ухуэкIуэжу, 
Мэл кIапэ псыр къыщыщIи-
дзэхэмкIэ бунэтIыжмэщ. 

Мыбдежым ущытохьэ Iэба-

гъуэ хъупIэм ухуэзышэ лъа-
гъуэу зи кIыхьагъыр кило-
метр 11-м нэблагъэм. Ар къы-
зэнэкIыным туристхэм, я 
нэхъ мащIэрауэ, ику иту сы-
хьэти 6-м къыщыщIэдзауэ 
сыхьэти 8-м нэблагъэ ира-
гъэхь. 

ХъупIэм и нэзым узэри-
хутэу, зэуэ уи нэгу къыщIоувэ 
ТIыбгэрэ Iэбагъуэрэ я щыгу 
щхьэщыIэтыкIахэм къа кIэ-
рыщхьэхукIыу зыкъезыгъэ-
зыхыжа джабэ нэкIухэм я 

тхыцIэжьхэри, МэлкIапэ зэ-
рызэхэлъэдэж псы къуэпсхэр 
къызыдэунэхукI къуэ куу 
цIыкIухэри, мэзкъуэдым и 
 хъумакIуэхэм я хэщIапIэу 
лъэныкъуэкIэ къыщыIэгъуа 
унэри. 

АдэкIэ ТIыбгэ и щыгум уи-
хьэну уи мурадмэ, къурш 
бжэнхэм щыхаша лъагъуэу 
адэкIэ-мыдэкIэ къыщылъа-
гъуэхэм, туристхэм зэра-
гъэунэхуауэ, утемыкIмэ нэ-
хъыфIщ. Езы псэущхьэхэм, 
зэрыгурыIуэгъуэщи, абде-
жым зыкъыщыппэщIагъэ-
хуэнукъым, гъуазэу я Iэта-
щхьэм гу къызэрыплъитэу 
ахэр псынщIэ дыдэу лъэны-
къуэкIэ Iуишынущи. 

Мыри гъэщIэгъуэнщ. Тхыдэ 
мыжыжьэм къызэры хэщы-
жым кIэ, Адыгэ Республикэм 
и мызакъуэу, КъухьэпIэ Кав-
каз псом, туризмэм зыщи-
ужьын щыщIидза лъэхъэнэм 
(1936 гъэм къыщыщIэдзауэ), 
япэ дыдэу къыщагъэунэхуа -
уэ щыта лъагъуэщ ТIыбгэ 
бгым ублэзышу Сочэ лъэ-
ныкъуэмкIэ щыIэ Къуэбыдэ 
щIыпIэ телъыджэм унэзышэ-
су щыIар.

КЪУМАХУЭ Аслъэн.

Анэдэлъхубзэр щIэблэм яIурылъу къэгъэхъу-
ным, бзэр хъумэным, хуэфащэ пщIэрэ гулъытэрэ 
хуэ щIы ным хуэгъэзауэ лажьэ «Адыгэ цIыкIу» 
IуэхущIапIэм щызэфIах лэжьыгъэхэм нэхъ ипэ-
IуэкIэ фыхэдгъэгъуэзауэ щытащ. Налшык къалэм 
и сабий гъэсапIэ №38-мрэ узыншагъэр щрагъэ-
фIакIуэ «Дельфин» центрымрэ я психолог, «Адыгэ 
цIыкIу» гупжьейм я егъэджакIуэ икIи гъэсакIуэ 
Къармэ-Мэздэгу Iэсият цIыкIухэм я дерс хэр щIэ-
щыгъуэ ящещI, республикэм и щэнхабзэм, гъуаз-
джэм, бзэм хэлъхьэныгъэхэр хуэзыщI, адыгэ 
лъэпкъ шхыныгъуэхэм хуэIэзэхэр я дерсхэм ири-
гъэблагъэурэ. Гуапэщ гупжьейм и щIэупщIэм, 
абы екIуа лIэхэм я бжыгъэм зэрыхэхъуэр.

Интернетым и TVIL.RU турист 
сайтым Урысейм зи псыр шыу-
гъэ гуэл нэхъ дахэ дыдэр къэ ху-
тэным теухуауэ иригъэкIуэкIа 
къэпщытэныгъэхэм къызэрыхэ-
щамкIэ, Тамбукъаным бжьыпэр 
иубыдащ.

АР къызэрыунэхурэ илъэс 700 
хъуауэ, хы ФIыцIэмрэ Каспий 
хымрэ зэпищIэу Кавказ къур-
шхэм къеуалIэу ижь-ижьыжкIэ 
щыIа Сармат хышхуэм щыщу 
къэнауэ хуагъэфащэ. Тхыдэм 
къы зэрыхэщыжымкIэ, мы гуэлыр 
зыбжанэрэ игъущыкIащ, арщхьэ-
кIэ зэман дэкIри, щIэрыщIэу къи-
лъэдэжащ. Нобэ Тамбукъан хэлъ 
хущхъуэгъуэр зыгъэкIуэдын псы 
къыхэлъадэркъым, къуршыпс 
къэт кIуамрэ уэшхыпсрэ мыхъу-
мэ. ЩIыпIэ зыбжанэм и деж 
бжьа мий хэту, псы хущхъуэ къы-
щIэшыпIэхэм къикI псыри зан-
щIэу хаутIыпщхьэ.

Иужьрей илъэс зыбжанэм гуэ-
лым ит псыр къыдокIуейри ихъу-
реягъыр зэщIещтэ. ЩIэныгъэлI-
хэм зэрыжаIамкIэ, апхуэдэ щы-
тыкIэри псым хэлъ хущхъуэгъуэм 
зыкIи зэран хуэхъуакъым. Мыбы 
и лъащIэм щIэлъ сульфид ятIэр 
гъуэтыгъуейуэ къалъытэ. Ар сэ-
бэпышхуэщ лъакъуэ, къупщхьэ 
узхэмкIэ. 

ШЭРЭДЖ Дисэ. 

Псоми йофIэкI


